
Osuda bez „ali“
Snimci barbarskog ubistva američkog reportera Džejmsa 

Folija (James Foley), na kojima njegov egzekutor „tri-
jumfalno“ stoji iznad njegovog obezglavljenog tijela, ispunili 
su ulogu koja im je u scenariju islamskih ekstremista nami-
jenjena: da zaprepaste pa i prestrave svjetsku javnost. Takva 
demonstracija divljaštva ima tu moć i efekat. Ona će možda 
poslužiti i kao sredstvo za regrutovanje novih ratnika džiha-
da po svijetu za ciljeve Islamske države, njeno širenje i izvan 
teritorija koje sada kontroliše u Iraku i Siriji, ali je smjesta 
proizvela i očit kontraefekat: alarmirala je svjetsku javnost 
na ozbiljnost i značaj zaustavljanja širenja te prijetnje.

Zapažanje, u prvim analizama šokantnog snimka pogublje-
nja američkog novinara, kako njegov egzekutor govori s bri-
tanskim – i čak preciznije: londonskim akcentom – podsjetilo 
je javnost u zapadnim zemljama kako je Islamska država već 
regrutovala stotine državljana Engleske, Holandije, Francu-
ske, Sjedinjenih Država i drugih zemalja i kako se desetine 
njih s državljanstvom i pasošima evropskih zemalja vraćaju 
kući s iskustvom ubijanja „u ime islama“ u Siriji i Iraku a neki 
i sa zadaćom da stvaraju ćelije Islamske države ili organizuju 
terorističke akcije u svojim zemljama.

Američke i britanske obavještajne službe ovih dana upo-
zoravaju na opasnost da se na taj način počne širiti „domaći 
terorizam“ što nužno nalaže i nova nastojanja da se on spriječi 
i suzbije.

U Bosni i Hercegovini su povremene vijesti o odlascima 
desetina domaćih islamskih dobrovoljaca na ratišta u Siriji i 
Iraku za sada izazvale uglavnom površne medijske refleksi-
je, uključujući i neumjesno romantiziranje tog vjerskog fana-
tizma u kojem se motivi odlaska bosanskih dobrovoljaca na 

sirijsko-irački front porede s idealima s kojima su krajem tri-
desetih dobrovoljci išli da ratuju protiv fašizma u Španiji, dok 
bosanska država – na plaćenom raspustu još od izbora 2010. 
godine – nije učinila ništa značajnije na suzbijanju tog zla.

U bosanskim uslovima, u odsustvu funkcionirajuće države, 
najveći pozitivan uticaj u suzbijanju vjerskog ekstremizma 
mogla bi imati Islamska zajednica sa svojim moralnim autori-
tetom među vjernicima.

Njen sadašnji poglavar, reisu-l-ulema Husein ef. Kavazović, 
za razliku od svog prethodnika – koji je nerijetko svoj autori-
tet koristio za političke ciljeve i doprinosio podjelama i suz-

bijanju slobode izražavanja u bosanskoher-
cegovačkom društvu – u više javnih nastupa 
je ostavio utisak posvećenosti reafirmaciji 
moralnog autoriteta Islamske zajednice u 
skladu s njenom ustavnom ulogom.

Iz tog ugla, pozitivnih utisaka o dosadaš-
njem javnom angažmanu reisa Kavazovića, 
s izvjesnim razočarenejm sam čitao izjavu 
koju su novine prenijele kao njegov „od-
govor Papinskom vijeću“ u vezi s pozivom 
islamskim čelnicima da osude „barbarstvo 
džihadista Islamske države“.

U toj svojoj izjavi reis „izražava žaljenje 
što već više od dva stoljeća uplitanje stranih 
sila u pitanja muslimanskog svijeta ima za 
posljedicu krvoproliće u kojem pored musli-
mana stradaju i njihove komšije“; ističe kako 
su on i Islamska zajednica u Bosni i Herce-
govini uvijek „najoštrije osuđivali i osuđuju 
svaku vrstu nasilja, zlostavljanja i ubijanja 
nevinih ljudi bilo gdje u svijetu“ - posebno 
ako to čine ljudi koji se predstavljaju musli-
manima – i kako „nije dovoljno samo osuditi 

nasilje nego je potrebno iskreno i naporno raditi da se otklone 
uzroci nasilja i da se na isti način poštuju ljudska prava svuda 
u svijetu“.

Ne potcjenjujem, nipošto, „širi kontekst“ nasilja i njegovih 
„uzroka“ u savremenom svijetu – o tome se vode i vodiće se 
rasprave i tražiće se rješenja – ali ovdje se radi o sasvim kon-
kretnom nasilju u ime sasvim konkretne ideologije koje zahti-
jeva bezuslovnu osudu prije svega najviših autoriteta u islam-
skom svijetu. „Uplitanje stranih sila“ jeste legitimna tema za 
istorijska izučavanja, ali ono ne objašnjava i nipošto ne oprav-
dava dubinu i prirodu zla u kojem samozvani ratnici džihada, 
kako je ovih dana rekao američki predsjednik, „otimaju žene i 
djecu i podvrgavaju ih mučenju i silovanju i ropstvu. Oni ubi-
jaju muslimane, i sunite i šiite, na hiljade. Oni napadaju hri-
šćane i vjerske manjine, progone ih iz njihovih kuća i ubijaju 
ih kad god mogu samo zato što praktikuju drugačiju vjeru“.

Na taj način, oni – u ime svog izopačenog shvatanja islama– 
uporno rade na izazivanju „sukoba civilizacija“ sugerišući, 
besprimjernim barbarstvom, koliko je koegzistencija s takvim 

ideologijama neizvodiva pa i nepoželjna. 
Na taj način pothranjuju podozrenje, strah, mržnju i daju 

opravdanje za narastanje islamofobije na Zapadu. Od lično-
sti i institucija koje govore s najvišim vjerskim autoritetom, i 
posebno ako govore u ime bosanskih muslimana s njihovim 
iskustvom progona prije nepunih dvadeset godina, s razlo-
gom se očekuje bezrezervna osuda islamskog ekstremizma 
bez bilo kakvih „ali“ i bilo kakvih olakšavajućih okolnosti – u 
vidu „dubljih uzroka“ ili „stranog uplitanja“ -  jer radi se o 
divljaštvu s kojim iskreni vjernici ne mogu imati ništa zajed-
ničko.

Kemal Kurspahić
Radio Slobodna Evropa

Masovnim izlaskom na izbore građani izbjegavaju 
mogućnost da drugi odlučuju o njihovoj sudbini 

i budućnosti, podsjećaju iz Centralne izborne komisije BiH 
uoči svakih, pa i predstojećih opštih izbora, što nas čekaju 
12. oktobra.

Ako još neko u BiH slijepo vjeruje u ovu promotivnu po-
ruku, doći će u sukob sa samim sobom kad bude tražio od-
govor na pitanje ko je odgovoran što smo evropski rekorde-
ri po siromaštvu. Glasači 
s proteklih opštih izbora 
2010. godine na listićima 
sigurno nisu zaokruživali 
kandidate  koji su obeća-
vali propast. Birali su one 
što su se zaklinjali da će 
nam osigurati napredak  u 
svakom smislu: nova radna 
mjesta, veće plate i penzije, 
bolju zdravstvenu zaštitu i 
obrazovni sistem, moder-
ne puteve i aerodrome, te 
približavanje standardima 
Evropske unije u borbi pro-
tiv organizovanog krimina-
la i korupcije.

Četiri godine kasnije, 
i statistički gledano, gla-
sači žive puno lošije. Ima-
mo više penzionera nego zaposlenih, drastično je povećana 
i javna zaduženost građana, prosječna plata stagnira na oko 
830 KM, a troškovi života udvostručeni su u odnosu na 2010. 
Nije za utjehu ljudima koji su iskoristili svoje biračko pravo, 
ali neka uđe u zapisnik da i apstinenti s prošlih izbora žive 
jednako loše. Izuzetak su jedino birači, visokopozicionirani u 
javnoj upravi i političkim partijama, koji nam popravljaju pro-
sjek u rubrici “životni standard u BiH”.

Odlučujemo li zaista glasanjem o svojoj sudbini? Ako 
odlučujemo, onda za naše beznađe nisu krive stranke koje su 
na liste kandidovale lažljivce i lažljivice, koji ne ispunjavaju 
vlastita, javno data obećanja. Krivi su glasači jer su im opet 
povjerovali. Da su neopredijeljeni, koji nisu bili zadovoljni 
ponudom na izbornim listama, ipak glasali prije četiri godine 
- šta su mogli promijeniti? Mogli su samo neznatno povećati 
broj nevažećih glasačkih listića, a to u konačnici ne odlučuje o 
rezultatima izbora.

Kad na listi za neku poziciju i zafali koja hiljada glasova, 
važećih ili nevažećih, za to se pobrinu političke stranke pre-
ko svojih ljudi u biračkim odborima. Ove nepravilnosti jav-
na su tajna u partijama, a ranije su izbori u nekim lokalnim 
zajednicama poništavani zbog toga. Utvrđen je i nezvanični 
cjenovnik po kojem mjesto u biračkom odboru košta od dvi-
je do deset hiljada maraka, zavisno od konkurencije na listi i 
imovinskog stanja kandidata. Obrazac je jednostavan. Glasači 
kažu svoje i zaokruže favorita kojeg žele vidjeti u poslanič-

kim klupama, gdje ga čeka sigurnih 4.000 KM mjesečno. Naj-
manje. Potom odlučivanje o našoj sudbini u svoje ruke uzmu 
članovi biračkih odbora - “dopunjavanjem” listi na kojima 
glasove dodaju svojim omiljenim kandidatima, koji tu uslugu 
obilato nagrađuju. Važno je dobiti mandat, bez obzira na to 
hoće li stranka formirati vlast ili biti opozicija, jer su plate i 
ostale beneficije jednake za opocione i vladajuće zastupnike.

 U priči o izbornom inženjeringu najžešća je unutarstra-
načka konkurencija. Stranačke 
kolege u stalnom su strahu 
hoće li ih “njihov” saveznik u 
biračkom odboru izdati i gla-
sove dopisati nekom drugom 
kandidatu iste partije, koji ne-
kolegijalno nudi bolji honorar. 
Panična  neizvjesnost s kojom 
kandidati čekaju dan izbora 
pokazuje da se i oni i njihove 
stranke najmanje boje volje re-
gistrovanih birača. Na naklo-
nost “redovnih” birača sigur-
no računaju, jer da nije tako, 
partije ne bi sada kandidovale 
iste ljude koji su im bili uzda-
nice na listićima i na prošlim 
izborima.

Nelojalne unutarstranač-
ke konkurencije bilo je i pri 
utvrđivanju kandidatskih listi, 

redovnih i onih za dodjelu kompenzacionih mandata. Dobro 
je kad vas partija postavi za prvog na redovnoj listi, a sreća 
neslućenih razmjera je kad vas predsjednik počasti prvom po-
zicijom na kompenzacionom popisu - tad vam je broj stvarno 
dobijenih glasova bitan koliko i ratnom zločincu u BiH iz-
gradnja međunacionalnog povjerenja. Osvoji li stranka dovo-
ljan broj  glasova, prvi s  kompenzacione liste može računati 
na svijetlu budućnost. Vlastitu, naravno. Budućnost ostalih, 
birača i apstinenata, prepuštena je očito višoj sili. Pretenden-
ti na vlast budućnošću naroda bave se samo teoretski. Da bi 
imali čime popuniti izborne programe stranaka, da bi mogli 
sročili slogane i kako bi imali o čemu pričati na predizbornim 
skupovima.

U praksi, tek rijetki stranački i funkcioneri u institucija-
ma vlasti svjesni su činjenice da žive u zemlji gdje roditelji na 
kredit kupuju djeci udžbenike i za osnovno školovanje, koje je 
navodno besplatno, ili da im se birači zadužuju pri kupovini 
hrane i lijekova. Većina kandidata ne može ni znati u kakvoj 
državi žele vladati jer su potpuno odrođeni od stvarnog, bre-
menitog života njenih stanovnika; ne dijele iste bolničke čeka-
onice, ne školuju djecu u istim školama, ne voze se prastarim 
vozilima gradskog prevoza, ne gledaju penzionere koji se oko 
desetog u mjesecu okupljaju ispred zgrada jer ne mogu više 
sami u stanovima čekati poštara da im donese mirovinu - du-
plo manju od jednog poslaničkog paušala.

 Krivi su glasači

Ima sličnosti, iako je puno više razlika, između tek mi-
nule berlinske konferencije o Balkanu i Maršalovog 

plana za Evropu iz 1947. godine. Da ne govorimo o danas to-
talno drugačijem historijskom kontekstu. 

Iako je okupljanje u Berlinu Angelin samit - a Maršalov 
bi se plan za obnovu tada tenkovima razorene Evrope mogao 
definirati i „nastavkom rata drugim sredstvima“ - nema sum-
nje u to da je sastanak pod pokroviteljstvom njemačke kance-
larke Merkel, također, pokušaj zaustavljanja ruske ekspanzije 
na Balkanu ove 2014. godine.

Milijarde za promjene

Sličnost je i u tome što je „Angelin samit“ infrastruktur-
no orijentiran kroz kilometre novih autoputeva i željezničkih 
magistrala. I što je još na startu poprimio investicionu aromu 
nekog novog Maršalovog plana. Stvarna snaga berlinske kon-
ferencije o Balkanu jednako je izvorno politička.

Maršalov plan, koji je dobio ime po američkom genera-
lu i državnom tajniku Džordžu Maršalu (George Marshal), 
za samo četiri godine, od 1947. do 1951., doista je promijenio 
Evropu. Ne samo po broju novih asfaltnih cesta već je, s oko 

13 milijardi američkih dolara, promijenio i ideološku mapu 
kontinenta.

U Njemačkoj, ali i u politički ambivalentnoj Italiji, Fran-
cuskoj i Grčkoj, Amerikanci su željeli zaustaviti kloniranje so-
vjetskog „socijalizma“ i suprotstaviti se čak i evropski mutira-
nom modelu takvog uređenja. Uglavnom su i uspjeli.

Dvije godine nakon završetka Drugog svjetskog rata Ju-
goslavija je odbila primiti američku pomoć, upravo iz ideološ-
kih razloga. Ironično, zato se na Zapadu zadužila do grla. Ar-
hivi kazuju da su američki diplomati u depešama iz Beograda 
Tita tada razočarano nazvali „satelitom i agentom Moskve“.

Nije suludo pitanje šta bi se dogodilo da je Jugoslavija 
pristala na Maršalov plan. Da je pristala na reforme i postepe-
nu demokratizaciju. Jer Evropa se, kako-tako, mirno ujedinila, 
a Jugoslavija raspala u krvi.

Pitanje svih pitanja danas jeste je li berlinska konferencija 
za BiH mjesto očekivanog prelaska iz dejtonske u „briselsku 
fazu“, preko ulaska u novu „berlinsku“ - nešto jasniju etapu. 
Konačno, neka događanja idu u koristi BiH, bez posebnog an-
gažmana. Osim što je kroz svoju noviju povijest često biva-

Od Dejtona do Berlina „brzim preko 
Bosne“

la kolateralna šteta, Bosna bi uskoro mogla ušićariti na tuđoj 
muci i nevolji.

Ukrajina, koja je trenutno evropski prioritet, mogla bi 
ubrzati procese zajedničkog balkanskog približavanja ka EU, 
u čijem je epicentru upravo zbog dejtonskih (ustavnih) falinki 
- Bosna i Hercegovina.

U Berlinu se vidjelo i kako je Srbija na svom evropskom 
putu odmakla brže i zbog toga što ju je urgentno trebalo ču-
pati iz kandži ruskog medvjeda. I ostali moraju proći kroz 
vlastitu katarzu.

Mnogima je nakon Berlina jasno da će se u Bosni „poslije 
izbora“, što je vremenska odrednica koju je najavila Merkel, 
vjerovatno dogoditi i bosanski Sanader(i).

Paranoja i iluzija

U proteklih skoro 20 godina nakon Dejtona bh. država 
i njeni vlastodršci, uključujući prevrtljivi nevladin sektor koji 
je trebao promijeniti mentalitet bosanskog građanstva da se 
iščupa iz ralja nacionalnih dušebrižnika, a nije, proćerdali su 
već jedan mini „Maršalov plan“, vrijedan više od pet milijardi 
dolara.

Najvažnije je, međutim, da je Berlin dodatno pokopao i 
planove o „mogućem“ dejtonskom „anšluzu“ (pripajanju) di-
jela Bosne Srbiji (od čega je strahovao Holbruk). O tome u RS 
bez prestanka trube. Banja Luka, vjerovatno, neće uspjeti za-
dugo ostati ni antievropski „trojanski konj“ Vladimira Putina.

Manje je znano da ovaj ruski predsjednik odavno lamen-
tira s dozom razuma. „Onaj ko ne žali za raspadom Sovjet-
skog saveza, nema srca“, rekao je Putin. Ali „onaj ko priziva 
njegovo obnavljanje, nema mozga“, dodao je, podsjećajući šta 
je to realpolitika. Nažalost, i zaprijetio je: „Neka niko ne gaji 
iluzije da može ostvariti vojnu premoć nad Rusijom. Mi to ni-
kada nećemo dozvoliti.“

Kada je Amerika, prije više od 60 godina, pokrenula Mar-
šalov plan, Evropa se još nije bila oslobodila straha da bi 60 
ruskih divizija moglo pregaziti sve do Atlantskog okeana za 
samo sedam dana.

Teško je povjerovati da danas neko pati od iste paranoje 
ili da, poput Milorada Dodika, vjeruje u iste iluzije. Jer, prema 
berlinskom voznom redu, u Evropu se putuje „brzim preko 
Bosne“.

Dodika

Tokom predizborne kampanje u RS-u, Beograd ne želi 
otvoreno da podrži nikoga, jer ukoliko taj neko iz-

gubi izbore to može napraviti samo dodatne probleme u od-
nosima sa RS-om.

Izjava srpskog premijera Aleksandra Vučića kako se 
Beograd neće miješati u predizborne aktivnosti u Republi-
ci Srpskoj (RS), i da neće podržati nijednu stranu, nije bila 
predmet pažljivih političkih analiza. Uglavnom se samo za-
bilježila izjava premijera Vučića da će Srbija poštovati na-
rodnu volju, bez ikakve podrške bilo kojem kandidatu. Ta-
kođe se prenose izjave predsjednika RS-a Milorada Dodika 
da on takvu podršku nije ni očekivao, i njegove tvrdnje da 
“orijentacija neutralnosti državnog vrha Srbije po pitanju 
izbora u BiH nama u potpunosti odgovara”. Kakve god ko 
zaključke izvlačio nakon ovih izjava, sigurno je da sadašni 
stav državnog vrha Srbije prilično odudara od nekadašnje 
prakse. Bivši predsjednik Srbije Boris Tadić i Milorad Dodik 
imali su tradiciju aktivne uzajamne podrške u predizbornim 
kampanjama, i otvoreno su izražavali podršku jedan dru-
gom za pobjedu. A u pauzama izbora su se zabavljali za-
jedničkim druženjem na sportskim utakmicama i drugim 

priredbama.
Dodik (ni)je pušten niz vodu?

Politički analitičari smatraju da je dobro što će ta praksa 
sada biti prekinuta. Taj odnos Tadića i Dodika je bio nešto od 
čega su samo njih dvojica imala koristi, a od toga nije bilo ni-
kakve koristi za Republiku Srpsku.. “To je bila politika ‘ja tebi 
ti meni’, koja se bazirala na njihovim stranačkim potrebama 
i marketingu, i gdje su njih dvojica jedan drugom činili neke 
usluge. Možda će neko imati primjedbi na odnos sadašnje vla-
sti prema Dodiku i RS-u, ali činjenica je da su sada ti odnosi 
rezultirali sa mnogo više konkretnih aktivnosti, od kojih će 
možda neku korist vidjeti 

Branko Radun kaže da je čitava priča o tome kako je Dodik 
sada napušten od Beograda i pušten niz vodu prenaduvana. 
Sada svako ovu situaciju posmatra iz svog ugla, onako kako 
njemu odgovara. “Oni koje Dodik nervira u međunarodnoj 
zajednici sada su zadovoljni, jer je on navodno izgubio podrš-
ku Beograda. Naravno da će i sarajevska javnost biti zadovolj-
na, i da će sada spinovati čitavu priču, jer smatraju da će lakše 
izaći na kraj sa nekim drugim umjesto Dodika”.

Preuveličavanje srpskog stava

Jasno je da bi mnogi voljeli da vide leđa Dodiku, i zato 
sada ovakve reakcije na Vučićevu izjavu, ali ja moram da 
kažem da su odnosi Beograda i Banjaluke sada daleko bolji 
nego prije godinu dana, skreće pažnju Radun. Uostalom, da 
je Beograd digao ruke od Dodika to bi bilo praćeno nekom 
negativnom medijskom kampanjom protiv njega u srpskim 
medijima; toga nema, i zato mislim da je ovo preuveličava-
nje jednog neutralnog stava Srbije, koji je po mom mišljenu 
dobar, jer pokazuje da Srbije ne želi da se upušta u stranačku 
borbu u RS-u, kaže Radun.

“Mislim da ovakav stav ne može nanijeti neku političku 
štetu Aleksandaru Vučiću”, primjećuje Radun i dodaje: “Da 
bi mu to nanijelo neku političku štetu vi biste morali da imate 
neke medije, kao i opoziciju, koji bi mogli da eksploatišu ta-
kav njegov stav, i da ga predstave kao neku izdaju srpskih na-
cionalnih interesa. Kako ni toga nema, mislim da on od ovoga 
neće imati neke političke štete”, kaže Radun.

(Ne)vidljivo distanciranje
Neutralan stav srpskog premijera prema izborima u RS-u 

je dio neke evropske priče, gdje se jednostavno ne želi ni na 
koji način ugroziti evropski put Srbije, ocjenjuje Aleksandar 
Popov, direktor Centra za regionalizam. Onako kako se to 
radilo u vrijeme vlasti Borisa Tadića svakako nije moglo do-
prinijeti normalizaciji odnosa između Beograda i Sarajeva. 
Međutim, ipak je primjetno da to distanciranje nije baš pre-
više vidljivo, napominje Popov. Naime, ako se pogleda malo 
unazad, vidjećemo da je bilo dosta susreta čelnika RS-a i Sr-
bije, pa i zajedničkih sjednica vlade. Ali, u svakom slučaju se 
vidi jedan daleko rezervisaniji stav rukovodstva Srbije prema 
samom Miloradu Dodiku, smatra Popov.

Isplativa politika Beograda?
Svaka politika nosi rizike, pa i ovakav stav Aleksandra 

Vučića, kaže Popov odgovarajući na pitanje koliko ovakva 
politika može donijeti političkih problema Vučiću, i optužbe 
da radi protiv srpskih interesa. “Ja mislim da je bila greška 
prethodne vlasti demokrata što su vodili politiku približava-
nja Evropi, ali i podilaženja tom jače nacionalno obojenom 
biračkom tijelu. Stoga mislim da, bez obzira na kritike regi-
onalne politike sadašnje vlasti naprednjaka, ona ipak mora 
da ostane konzistetna, i da na duži rok može donijeti dobre 
rezultate i da će se isplatiti”, smatra Popov.

Beograd bliži od Moskve
Postoje takođe ocjene da se Milorad Dodik osjeća ohra-

breno podrškom koju dobija iz Moskve, ali i da je to razlog 
zašto su se srpske vlasti odlučila za ovakav stav prema Do-
diku; naime, pretpostavlja se da bi svako dalje svrstavanje 
uz Moskvu bilo dodatno iritiranje zapadnih partnera Srbije. 
“Za političare u RS-u je ipak važno kako se Srbija postavlja 
prema njima”, navodi Popov. “Sigurno za tamošnje političare 
nije dobro ukoliko građani primijeti da se Beograd distancira 
od pojedinih političara. Mislim da to ima veći značaj od neke 
podrške iz Rusije. Jer, ipak, Moskva je daleko, a Beograd je 
daleko bliži”, kaže Popov.

Politička sudbina Milorada Dodika će ipak najviše zavisiti 
od tamošnjih birača, i od toga šta je urađeno za građane Repu-
blike Srpske, kaže Popov, a ipak manje od Beograda. Mislim 
da je Milorad Dodik i dalje jaka politička ličnost u RS-u, kaže 
sa druge strane Radun, i da je moguće da mu neka posebna 
pomoć Beograda i nije potrebna. Beograd u svakom slučaju 
ne želi otvoreno da podrži nikoga, jer ukoliko taj neko izgubi 
izbore to može napraviti samo dodatne probleme u odnosima 
sa RS-om, napominje Radun.

Olakšano traženje nestalih

Mostarska deklaracija početak je globalne inicijati-
ve kojoj bi se trebale pridružiti sve države suočene 

s problemima nestalih. BiH, Crna Gora, Hrvatska i Srbija po-
stigle su najveće rezultate u potrazi za nestalim.

Prema podacima Međunarodne komisije za nestale osobe 
(International Commission on Missing Persons – ICMP), u ra-
tovima na području bivše Jugoslavije nestalo je oko 40 hiljada 
ljudi. Najveći dio, 30.000 ljudi, nestao je u BiH. Još se traga za 
oko 14.000 nestalih, od čega se u BiH traga za oko 10.000 ljudi.

Ni dvadeset godina nakon rata u BiH Ramo Salkić ne zna 
gdje je njegov otac. Ogorčen je na sistem koji nije u stanju pro-
naći posmrtne ostatke njegovog oca i drugih osoba nestalih 
u proteklom ratu. „Brata sam pronašao, ali ne i oca. Zvali su 
me jednom iz Tuzle, ali nisu imali sve kosti. Rekli su mi da još 
malo sačekam, ali još nema ništa od toga“, kaže Salkić.

Radivoje Jeremić izgubio je dva brata. „Radovana smo 
našli i sahranili, a za Markom i dalje tragamo. Prošlo je dvade-
set godina, obraćao sam se svima, UNHCR-u, Crvenom krstu 

i drugim međunarodnim organizacijama. Davao sam izjave, 
vadili su mi krv, sve smo učinili, ali od Marka nema ni traga 
ni glasa“, kaže Jeremić.

Udruženja iz RS-a nisu bila u Mostaru

Ovo su samo neka od brojnih svjedočenja članova poro-
dica nestalih u BiH. Predstavnici udruženja stradalih i nesta-
lih iz Republike Srpske (RS) nisu u petak (29.8.) prisustvovali 
potpisivanju Mostarske deklaracije. Kažu da su nezadovoljni 
radom Instituta za nestale osobe BiH, odnosno dinanikom po-
trage za žrtvama srpske nacionalnosti.

Zvaničnici RS-a tvrde da se u ovom entitetu traga za oko 
1.600 osoba nestalih u proteklom ratu. Naglašavaju da potpi-
sivanje Mostarske deklaracije „nije usaglašeno sa RS-om“, te 
da predsjedavajući Predsjedništva BiH Bakir Izetbegović „ne 
može individualno potpisati takvu deklaraciju“. Predstavnici 
žrtava iz RS-a najavljuju i pokretanje sporova pred Evropskim 
sudom za ljudska prava.

velikog broja nestalih u ratovima, pa se njihov primjer želi 
ponuditi i drugim državama u svijetu koje se suočavaju s tim 
problemom“, rekao je Agović za agenciju Beta.

Deklaracija ima međunarodni karakter

Deklaracija je međunarodni instrument i ICMP će pod-
staći i druge zemlje na Zapadnom Balkanu te drugim dijelo-
vima svijeta da je potpišu. Države kao što su Argentina, Čile, 
Južna Afrika i mnoge druge koje se suočavaju sa pitanjem 
nestalih osoba će također biti pozvane da potpišu ovaj do-
kument.

Deklaracija je potpisana na inicijativu predsjedavajućeg 
ICM-a Thomasa Mullera koji je kazao da su države regi-
je u više od 70 posto slučajeva rasvijetlile sudbinu nestalih. 
„Taj postotak do sada nije zabilježen i predstavlja pozitivan 
primjer za sve ostale države koje se suočavaju s tim proble-
mom“, rekao je Muller.

„Mi, ipak, ulazimo u najtežu fazu procesa traženja nesta-
lih, a to je ona faza u kojoj je sve teže doći do tačne, provjere-
ne informacije o nestalima, faza u kojoj je broj informacija sve 
manji“, rekla je portparol Instituta za traženje nestalih BiH 
Lejla Čengić. U jedanaest bh. centara za obdukciju i identifi-
kaciju žrtava proteklog rata trenutno se nalazi oko 4.000 nei-
dentificiranih posmrtnih ostataka.

Uprkos bojkotu udruženja iz RS-a, predsjednici Srbije To-
mislav Nikolić, Hrvatske Ivo Josipović, Crne Gore Filip Vuja-
nović i predsjedavajući Predsjedništva BiH Bakir Izetebgović, 
koji su prisustvovali konferenciji u Mostaru i potpisali dekla-
raciju, optimisti su u pogledu intenziviranja potrage za osoba-
ma koje su nestale na području bivše Jugoslavije tokom ratova 
devedestih godina.

Države regije mogu biti primjer drugima

Predsjednici tvrde da Mostarska deklaracija precizira 
uloge država u procesu rješavanja pitanja nestalih i članova 
njihovih porodica. Deklaracija, također, naglašava primarnu 
odgovornost državnih tijela u radu na pitanju nestalih i po-
trebu da se osiguraju mehanizmi poštivanja ljudska prava i 
principi vladavine zakona.

Portparol ICMP-a Jasmin Agović kaže da Deklaracija 
afirmiše rezultate koji su u proteklim godinama postignuti 
u potrazi za nestalim i potvrđuje spremnost da se proces po-
trage nastavi. Ključ uspjeha je u međusobnoj saradnji, tvrdi 
Agović.

„ICMP je prepoznala činjenicu da su Hrvatska, Srbija, 
BiH i Crna Gora, pojedinačno i zajednički uzajamno sara-
đujući postigle najveće rezultate u rješavanju bolnog pitanja 

Svoj obraz do sada nisam prodao, ne mislim ga ni su-
tra prodati zbog nekog DF-ovog kadra • Lagumdžija 

i ja smo “svoju priču” odavno završili, kaže u intervjuu Želj-
ko Komšić, član Predsjedništva BiH i predsjednik Demokrat-
ske fronte.

• Dosadašnja istraživanja, kako domaća, tako i regio-
nalna - pa makar neki i kazali da su “naručena”, a recimo 
sam NDI objašnjavao da “nisu dizajnirana za javnost” - 
ubjedljivo su na vašoj strani, Demokratska fronta i Emir Su-
ljagić bilježe značajnu prednost, no kampanja još nije zva-
nično ni počela: mogu li DF, Željko Komšić i Emir Suljagić 
iznijeti i izborni finiš, s obzirom na to da ste nova stranka, 
da su glavni protukandidati stranke s izgrađenim infrastruk-
turama i naravno osim stranačkih, posjeduju i ostale me-
hanizme, da ne kažem poluge vlasti koje se u BiH redovito 
puno više koriste u ovakve svrhe negoli u one za koje su i 
namijenjene?

- Tačno je da NDI istraživanja nisu dizajnirana za jav-
nost. Ne zato što tu postoji nešto što bi se trebalo sakriti, 
nego zato što se rade sa ciljem utvrđivanja trenutnog stanja 

u zemlji. Nije riječ o istraživanju bilo čije popularnosti, čak, 
najmanji dio tih istraživanja odnosi se na rejtinge političkih 
stranaka i političara, a najveći se tiče društvenih trendova i 
stanja. Meni su upravo ti trendovi i stanja, kroz koje se naj-
bolje mogu vidjeti strahovi i očekivanja naroda u BiH, važniji 
od procenata. Procenti su varljiva kategorija, lako i brzo se 
mogu promijeniti. Trendovi ili, jednostavnije rečeno, način 
kako većina naroda u BiH razmišlja je mnogo interesantni-
ja kategorija za nekoga ko ima namjeru baviti se politikom. 
Nisu ta NDI istraživanja jedina istraživanja koja se rade, ima i 
drugih. Ako se uporede sva ta istraživanja, osim dijelova koji 
se tiču rejtinga političara i stranaka, interesantna je stvar da 
sva pokazuju iste trendove. Najjednostavnije rečeno, u ovom 
našem “bosanskom loncu pritisak i dalje raste”. Ne ugasi li se 
“vatra koja ga grije”, ponovo će eksplodirati. I to jače nego u 
februaru ove godine. Posljedice te “eksplozije” teško je proci-
jeniti. Tu “vatru” lože, ponajprije, nezaposlenost i očigledni 
lopovluk koji vlada zemljom. Ovo su vam najinteresantniji 
detalji iz svih tih istraživanja. Kakav je trenutni rejting strana-
ka i političara, najmanje je važno.

Intervju: Željko Komšić:

Suljagić će pobijediti, jer nije rastao u 
svili i kadifi

ocijene kako narod razmišlja i šta očekuje, a ne da se raduju ili 
kukaju nad procentima. Ja svakako mislim da onaj ko pobijedi 
na ovim izborima i svako onaj ko će biti, eventualno, na nekoj 
poziciji, neće biti u prilici da se tome raduje. Prije će morati da 
se zamisli pa i zabrine, ako to već nije uradio, nad svim onim 
što se dešava u državi. I svakako će morati biti spreman da 
politički “izgori”. Vrijeme koje dolazi biće jako teško. Moraće 
se povući teški potezi. Onaj ko ne bude spreman da ih povu-
če, dovešće se u situaciju da ga narod otjera. Ovaj narod, a 
i vrijeme pred nama svima, od politike i političara traži sta-
bilnost, odlučnost, hrabrost, pravdu i rad. Ne bude li toga u 
dovoljnoj mjeri, već iduće godine svašta se može desiti. Moglo 
bi se desiti čak i to da “biti političar” nije bio baš pametan lični 
izbor. Što se tiče finiša kampanje, sve ćemo mi to izdržati i 
dovesti do kraja. U odnosu na druge, “velike” stranke naša 
je mana, ako je to uopće mana, u tome što mi nemamo no-
vac i moć koju imaju te stranke. To se zamjenjuje principom 
dobrovoljnosti i dosta velikim nivoom entuzijazma u stranci. 
Novca nema, pa se to zamjenjuje vlastitim angažmanom i en-
tuzijazmom.

• Vaši oponenti kažu ovako: DF nema kadrovsku bazu, 
DF je također godinama u vlasti, pitaju šta je uradio Željko 
Komšić. Kako im odgovarate?

- Pravo je pitanje šta je danas kadrovska baza svake 
stranke? Ako se pod kadrovskom bazom misli na dovoljan 
broj ljudi koji su bespogovorno spremni izvršavati ono što im 
kaže partijski šef i drugi šefići u stranci, onda je bolje i ne ima-
ti je. Kada u ovim “starim” strankama kažu kadrovska baza, 
onda se najčešće na to misli. Kadrovska baza DF-a će biti svi 

oni ljudi koji znaju posao i hoće svoj posao da rade, isključivo 
pošteno. Bez obzira na to šta ti ljudi mislili i o Željku Komši-
ću i DF-u. Bolje je na nekom mjestu zadržati ili dovesti osobu 
koja zna svoj posao i koja će ga raditi pošteno, bez obzira na 
to voli li ili ne voli Željka Komšića i DF, nego dovesti nekoga 
“svoga” ko će te bespogovorno slušati, ali se ti moraš pravdati 
i stidjeti zbog njega. Ja svoj obraz do sada nisam prodao, ne 
mislim ga ni sutra prodati zbog nekog DF-ovog kadra. Da od-
govaram i stidim se “za naše lopove”, ne treba mi to u životu. 
U ovoj zemlji sigurno ima dovoljno i pametnih i vrijednih i 
poštenih ljudi. Zašto im ne dati priliku? Zašto to uvijek mo-
raju biti “naši” kadrovi? Zašto bih ja morao sutra smjenjivati 
poštene i vrijedne ljude, a dovoditi “svoje”? Zato da slušaju 
rukovodstvo stranke ili mene? To se neće desiti, ja to neću da 
radim i neću to ni dozvoliti. Oni koji su na pozicijama mora-
ju, prije svega, slušati zakon, propise i ljude ove zemlje, a ne 
mene ili nekog funkcionera DF-a. Ne smiju biti lopovi i bahati 
prema ljudima. Ne smiju nikome prijetiti i svetiti se, ne smiju 
biti i tužilac i sudija. Po zakonu ove zemlje, zna se ko je tužilac 
i sudija. To nisam ni ja, niti bilo ko iz DF-a. Dakle, što se DF-
a, a i mene lično tiče, kadrovska baza ove stranke jesu ljudi 
koji hoće i znaju raditi svoj posao. I što je najvažnije, hoće da 
ostanu pošteni.

To da je DF u vlasti, prvi put čujem. Iz DF-a samo sam ja 
na nekoj poziciji u vlasti. I to došao kao kadar SDP-a, a odla-
zim kao neko iz DF-a. To je bar poznata činjenica. A ja sam u 
ova dva mandata, kao član Predsjedništva BiH, radio ono što 
mi kažu Ustav BiH i zakoni ove zemlje. Dakle, konsenzusom, 
jer tako piše u Ustavu BiH i drugačije ne može, učestvovao u 
donošenju odluka koje se tiču vanjske politike, odbrane i Oru-

BiH kada bih bio uvjeren da se nešto radi protuustavno, pod-
nosio krivične prijave protiv “krupnih riba” (neki od prijavlje-
nih su i završili u zatvoru)... Sve u svemu, kada je riječ o po-
slu za koji sam primao plaću, radio sve ono što mi dopuštaju 
Ustav BiH i zakoni ove zemlje, gledajući da ne nanesem neko-
me nepravdu ili se neopravdano ogriješim o poštene ljude ove 
zemlje. Za bandite i političare svakako me nije briga! Nisam 
dao na Bosnu i Hercegovinu jer, kakva je god, moja je. I bila 
mi je čast biti član Predsjedništva moje zemlje.

•  Zašto mislite da Suljagić može dobiti bitku za boš-
njačkog člana Predsjedništva?

- Zato što je “običan čovjek”, bosanskohercegovački “obi-
čan čovjek”. Sa vrlinama i manama. Zato što vrline ne ističe, 
mane ne krije. Zato što voli ovu zemlju, čini mi se, više nego 
samog sebe. Zato što ga život nije mazio. Naprotiv, život ga je 
gazio. Zato što nije rastao u “svili i kadifi”. Zato što je poslu-
šao svog rahmetli oca kada ga je zadnji put vidio u Srebrenici, 
a koji mu je rekao “slušaj mater i uči”. Zato što je sve ono što 
se dešavalo u Srebrenici, uključujući i njega lično, na njemu 
ostavilo strašan i dubok ožiljak koji će nositi do kraja života. 
Zato što on zbog tog ožiljka ne glumi hladnokrvnost i lažnu 
političku korektnost. Zato što nije, pored svega, nikakav ni ži-
votni ni politički osvetnik. Zato što zna reći “pogriješio sam”. 
Zato što zna reći “izvini”. Zato što zna da ne zna sve. Zato što 
ima mana. Zato što je pošten. Zato što hoće da se bori za ovu 
zemlju.

• Zlatko Lagumdžija, lider SDP-a i Vaš partijski drug 
dugo godina, optužio Vas je za čitav niz neprincipijelnih koa-
licija: najviše Vam je zamjerao SDA, a sada Radončića i SBB. 
Šta Vi njemu zamjerate? Očekujete li da se odazove Vašem 
pozivu da javno podastrete imovinske kartone?

- Niti ja bilo kome više šta zamjeram, niti od bilo koga 
šta očekujem. Niti imam volje za bilo kakvo prepucavanje. La-
gumdžija i ja smo “svoju priču” odavno završili. Samo znam 
da hoću da mi moje dijete kao i druga djeca ostanu u ovoj ze-
mlji, a strah me kako će živjeti.

• Svi već govore o postizbornim koalicijama: Dragan 
Čović, recimo, Vaš DF već vidi u vlasti i barem sudeći po 
onom kako je o Vama govorio nedavno, reklo bi se da je za-
boravio da Vas je godinama prozivao kao remetilački faktor. 
Da čujem Vas: Ko su Vaši koalicioni partneri poslije izbora? 
I gdje je tu Čović?

- Ko će s kim, kako će ko s kim, pored toga što to treba 
reći narod na izborima, ovisiće i o mudrosti onih koji budu 
bilo šta dogovarali. Ako se budemo dogovarali o ekonomiji, 
ako budemo imali hrabrosti za to i ako se budemo dogovarali 
o drugačijoj BiH u kojoj su svi isti, bilo narodi, bilo pojedinci, 
i u kojoj svako radi svoj posao, onda je OK. Onda smo tu, u 
toj priči. Ako je priča o tome kome će Elektroprivreda, kome 
Autoceste, kome Fabriha duhana, kome struja, kome šuma, 
kome vjetar, kome zrak, kome pare, onda mislim da u tome 
ne trebamo nikako učestvovati. Druga je stvar, govorim na 
osnovu iskustva, što mislim da sam siguran da znam s kim, 
personalno, u ovoj zemlji se ništa ne može napraviti. Mislim 
da znam kome su struja, šuma, ceste, pare, voda, zrak važniji 
od ove zemlje. Niti oni nama trebaju, niti mi njima.

I da ne zaboravimo najvažnije, DF treba imati dobar re-
zultat na izborima da bi uopće bio u mogućnosti da učestvuje 
u toj priči i da je bar djelimično oblikuje. Sve ostalo je “račun 
bez krčmara”.

• Za koga navijate u Republici Srpskoj?
- Politički, za listu Domovina. U konačnici i DF je dio te 

sa kim se može raditi. Ali, to u ovoj prilici nije bitno. Bitnije je 
šta će narod u RS-u reći i to će se morati prihvatiti kao činje-
nica kada se bude pričalo o vlasti na državnom nivou. Ako 
nam se ta činjenica ne bude sviđala ili se kosila sa svim onim 
u šta mi vjerujemo, onda ne moramo ni učestvovati u tim raz-
govorima.

• Samo prijave, odnosno plaćanje taksi 65 političkih 
stranaka i 24 nezavisna kandidata u BiH koštalo je 1.623.000 
KM. Mnogi kandidati i stranke najavljuju kako će dio nov-
ca izdvojiti za poplavljene građane, siromašne... Predizborni 
trik, pranje krivice ili nešto treće?

- Bilo bi dobro da je neko izvan politike zvanično, npr. 
nevladin sektor, “natjerao” stranke da to postave kao praksu. 
Međutim, čim to dolazi iz političkih stranaka, odmah znate 
da je riječ o demagogiji, folovima i trikovima.

• Nesreće, nevrijeme, jad i bijeda, sve se sručilo na Bo-
snu i Hercegovinu, a sad nas još čeka i taj izborni oktobar i 
po svemu što se može vidjeti, dosta žestoka utakmica i vrlo 
prljave kampanje. A malo je ko siguran da će poslije oktobra 

zaista doći promjene i reforme. Šta Vi mislite?
- Ne bude li promjene u zemlji ili bar malo vidljivog po-

maka, sve će to narod, najduže za godinu, rastjerati. Onaj ko 
ne vidi, ne zna, ne osjeti taj pritisak koji unutar zemlje raste, 
taj niti je za politike i neće dobro proći. To vam je jedino si-
gurno.

• OHR, specijalni predstavnik Evropske unije, susreti u 
Cavtatu, Berlinu, najave da će se na samitu NATO-a u Wa-
lesu govoriti o BiH: čak i međunarodna zajednica čeka da 
izbori prođu. Koliko je BiH i s kojim kapacitetima uistinu 
riješena da uđe u euroatlantske integracije i ko su partneri 
naše zemlje na tom putu? Pitam zapravo koliko vjerujete u 
susjede, a koliko u pomoć Evrope, Turske i(li) SAD-a?

- Dobro je imati sve te zemlje za prijatelje. Sa susjedima 
uvijek težiti najboljem. Ipak, ja vjerujem isključivo u NATO 
i EU. Nema nama drugog puta do tog puta. Sve ostalo je po-
prilično neizvodivo, rizično, potencijalno opasno i konfliktno.

          Autor Vildana Selimbegović 

Olovo, gradić na magistralnom putu Sarajevo - Tu-
zla, uklopljen je u današnje gabarite početkom 

60-ih, kada je sa okolnih strmina sišao u dolinu, u susret so-
cijalističkom urbanizmu. Olovo danas očima Nenada Velič-
kovića. 

Ne biciklizam, ne rafting... Nego da vidimo kako ljudi 
žive.

A dan prije odgovor na isto pitanje bio je:
Da vidimo je li Alma Ras bolja od Viktorije Secret?
To je pitala Ela, premišljajući se da li da prihvati poziv na 

izlet Čokoljubom u Olovo, uprkos vremenskoj prognozi koja 
ne obećava dobar provod.

Najzad, ne može se do kraja potopa sjediti na facebooku.
Ela ima dvadeset godina i šum na srcu kad se radi o lju-

bavi za BiH. Putovala je i čitala mnogo za svoje godine, studi-

rala u inostranstvu, i jeftini patriotski trikovi tipa kupujte do-
maće kod nje slabo prolaze. Ukratko, Alma Ras nema mnogo 
šansi.

A s pričom o biciklizmu i raftingu dočekali su nas u ka-
fiću TimeRus i Terso. Njih nam je Juka odredio za domaćine i 
vodiče.

Juka je krivac da smo s predrasudama krenuli na put. Rod-
no Olovo predstavio nam je kao opštinu s najmanjim budže-
tom u Federaciji i s velikom stopom nezaposlenosti. Kad smo  
napuštali Sarajevo, na Kobiljoj Glavi pokazao nam je cijelo 
jedno naselje Olovljaka, koji su iz zapuštenog grada preselili u 
perspektivno predgrađe. Nakon 45 minuta vožnje u zagušlji-
vom Čokoljubu (s gubitnom kombinacijom trulog poda i tru-
log auspuha), ne bez ljutnje pokazao nam je olovsku deponiju 
smeća, iznad samog grada (kao poljski nužnik smješten poviše 
kuće u brijegu) i ne bez ironije pokazao drveni transparent na 

UZDUŽ I POPRIJEKO KROZ BIH: 

Olovo - grad pod malim 
nebom

ulazu u centar - Dobro došli u grad budućnosti.

Mutna posla
Sjedimo na terasi iznad rijeke, pogledu zaklonjene poluizgra-

đenom kućom za koju Rus u šali kaže da je jedini bespravno podi-
gnut objekat u opštini. Kroz otvore u šljako-betonskim zidovima 
vidi se nabujala i zamućena Stupčanica, koja će, stotinjak metara 
nizvodno, skupa s Biošticom, promijeniti ime u Krivaja.

Voda nije neprozirna samo u rijeci nego i u vodovodu, za 
koji su prije nekoliko godina izdvojeni milioni, ali se očito radilo 
o nekom mutnom poslu. Takva je navodno bila i privatizacijska 
pretvorba Drvoprerade Stupčanica u Prominvest Stupčanica. Sa 
150 radnika bez plata i s dugovanjima od preko milion maraka, 
obećani privredni uzlet pretvorio se u scenario za film “Ima li pi-
lota u avionu”.

Nakon neuspjelog polusatnog čekanja da dođe struja i dobije-
mo naručene kafe, odustajemo i krećemo u šetnju. Nestanci struje 
i dalje su česti, iako je prije nekoliko godina grad prestao zavisiti 
od tuzlanskih dalekovoda zaraslih u guste šumetine, obezbijediv-
ši se, alternativno, napajanjem iz Sarajeva. Geokasapi su Olovo u 
Dejtonu pripojili zeničko-dobojskom kantonu, što je inteligentno 
otprilike koliko i Neretvu pripojiti na kanal Dunav-Tisa-Dunav. 
Zbog toga se već dvije decenije pacijenti moraju klancati do ze-
ničke bolnice, preko 200 kilometara tamo i nazad, umjesto da idu 
u sarajevske, koje su im na svaki način bliže. Iz takve administra-
tivne zone sumraka Kobilja se glava zaista može činiti kao grad 
svjetlosti.

Juka, i sam nekoliko mjeseci odsutan, iznenađen je rezulta-
tom kozmetičkih zahvata koji su promijenili izgled mjesta. Krivac-
tome je načelnik, koga vidimo da nadgleda radove oko spome-

nika borcima iz zadnjeg rata, na trgu s novom fontanom, 
ispred zgrade opštine. Spomenik onima iz predzadnjeg 
na uzvišici je iznad centra, odakle se kao na dlanu vidi 
cijeli gradić. Poređenje ovih dviju pobjedničkih strategija 
u obilježavanju javnih prostora ostavljamo psiholozima i 
istoričarima umjetnosti.

Oblaci su visoko i nemaju boju koja odgovara ime-
nu grada. Terso to ime dovodi u vezu s rudnicima u slivu 
Bioštice, na koje je aktuelna vlast dala nekim Englezima 
koncesiju. Grad je pun inžinjera iz Beograda koji ispituju 
teren. Oznake koje ostavljaju za sobom, žute, plave, ze-
lene, upućuju, pretpostavlja on, na različite metale... Ko 
zna, gdje ima olova ima i zlata, kaže navodna poslovica. 
Upravo tim novcem, od koncesije, tvrde domaćini, novi 
načelnik je dao okrečiti i urediti grad. Donedavno boginja-
ve zgrade u centru, nikad nakon rata dotaknute špahtlom 
izvana, sada se šepure u živim bojama. I kamare drva na-
slagane okolo višespratnica, koje su cijelom gradu davale 
izgled šumske pijace, useljene su u uredne nizove šupa.

Priču o gradu budućnosti Rus vezuje za vlasnika 
uspješnog lokalnog konfekcijskog brenda Alma Ras, kome 
je valjda dosadilo da se srami pred poslovnim partnerima 
zbog zapuštenosti mjesta, pa je odlučio svoje menadžer-
ske kvalitete staviti građanima na raspolaganje. Domaćini 
njegovo dvogodišnje načelnikovanje smatraju impresiv-
nim i s prezirom ignorišu pitanja o opštim mjestima tran-
zicijskih uspješnica. Prozivanja u medijima da se obogatio 
zakidajući radnicama koje šiju rublje smatraju opozicio-
nim podmetanjima. Vic o njemu, u kojem on otvori vrata 
bakine kuće izgovarajući Crvenkapici baka više ne stanuje 

ovdje, ovo sam ja kupio, ne drže smiješnim. Oni vjeruju da će biti 
posla za njih i da ih nova opštinska politika neće ostaviti na cje-
dilu. Nakon dvije decenije beznađa, siromaštva, nezaposlenosti i 
depresije mladi ljudi u BiH žele čvrstu ruku koja će im pokazati 
put u bolji život. Svejedno im je kojim prstom.

Džamija i crkva u gornjem Olovu
Olovo, gradić na magistralnom putu Sarajevo - Tuzla, uklo-

pljen je u današnje gabarite početkom šezdesetih, kada je sa okol-
nih strmina sišao u dolinu, u susret socijalističkom urbanizmu. 
Njive koje je plavila Stupčanica nastanile su lamele, nakon što je 
bijes rijeke skrenut u novo betonsko korito. U starom ili gornjem 
Olovu ostale su džamija i crkva Uznesenja Marijina.

Ka ovoj drugoj (nekoliko smo ih vidjeli usput) upravo pje-
šače hodočasnici, koje svakog prvog maja osim legendi vezanih 
za Gospino svetište okuplja na misi i procesiji bosanski kardinal. 

Glavni je rekvizit procesije, navodno, nekakva slika zaslužna za 
mnogobrojna čudotvorna izlječenja. Čitaocu pripovjetke “Čudo 
u Olovu” ne ostaje ništa osim da se poražen pokloni još jednom 
trijumfu sujevjerja nad razumom. Možda bi se baš sa ovog mje-
sta mogla pokrenuti ekumenska inicijativa da se Ivi Andriću 
oduzme nobelova nagrada za književnost i da se umjesto nje na-
grada za medicinu dodijeli Mekiju Torabiju.

Jer, kakva korist od književnosti u kojoj se čuda ne događa-
ju, nego naprotiv, ljudi ostaju tamo gdje su bili, samo još gori, 
jadniji, prevareni? To je tema Andrićeve priče o majci koja za-
dnjom nadom dovede bolesnu kćer (slabo se razvijala tjelesno, 
a još slabije duševno. Nije mogla da se ispravi ni da hoda dok 
je ko ne pridržava. Govorila je malo, samo najobičnije stvari, i 
muklo i nejasno... ) na ozdravljenje kupanjem u Gospinom vrelu. 
Ozdravljenjese završava ovako:

Mala je od nagle promjene drhtala i, ponovo zgrčena, leža-
la na goloj zemlji; ali joj je na licu jednako ostao onaj razliven i 

nezdrav osmijeh čulnog blaženstva.  
Iz banje su dopirali glasovi molitve i povici o čudu i 

ozdravljenju. A stara je stajala nepomična, poražena, još 
stroža i teža nego obično. Jer, jedino ona je znala da je to 
Bademlića smiješak, i da tu nema zdravlja i da je sve bilo 
uzalud. I kao da je jedva čekala da pobjegne od svijeta i da 
ostane nasamo sa Bogorodicom, s kojom ima još neriješen 
zavjet, ona se okrenu prema mračnom kutu i prošapta pri-
gušeno i oštro:  

- Uzmi je sebi! Uzmi je sebi!  
Ponovila je nekoliko puta te riječi, i nije se ni osvrtala na 

djevojčicu koja je drhtala pored njenih nogu.

Krečenje fasada
Vrelo koje se u Andrićevoj priči pominje danas je prilič-

no zapušteno. Topla i ljekovita voda cijevima se vodi preko 

Bioštice do obližnjeg hotela, koji upravo zbog te pogodnosti 
i banjskih programa bilježi preko 30.000 noćenja godišnje. U 
planu je proširenje kapaciteta, a davno iskopana rupa usred 
trokuta zelenila između dvije pritoke Krivaje možda uskoro 
najzad postane otvoreni bazen. Turizam bi, uz konfekciju, 
rudarstvo i drvnu preradu mogao biti izvor dobrih prihoda. 
Zapravo je najveće čudo u Olovu kako i zašto gradić s ta-
kvim resursima još uvijek nije među najbogatijim opštinama 
u državi. Domaćini imaju logično objašnjenje: zbog stranač-
kih prepucavanja. Svaka inicijativa s jedne strane u protekle 
dvije decenije nailazila je na podozrenje, sumnje i sabotaže 
druge. I sadašnjem načelniku, misli Rus, bilo bi lakše da 
ostvari sve što je naumio da nije član stranke. Misao koli-
ko plemenita toliko naivna. Stranke ne funkcionišu tako da 
prepuštaju građanima svoje perspektivne investicije.

Stranke u BiH funkcionišu tako da političkim odluka-
ma osiguravaju profit firmama koje finansiraju njihove iz-

borne kampanje. Krečenja fasada u tom smislu možda nije ništa 
više nego osvježavanje kulisa, iza kojih će se i dalje Bademlići uz-
dati u loto i bingo.

Bingo oštra konkurencija Divanhani
Bingo se u Olovu ne igra samo petkom, nego svakim danom, 

od ujutru do uveče, u četiri kladionice koliko ih ukupno u mjestu 
ima. Koncert grupe Divanhana ostao je zato slabo posjećen, jer 
nije izdržao konkurenciju ove vrste zabave. Rus bi ih sve četi-
ri zatvorio, ali ne da na njihovo mjesto uvede programe visoke 
kulture, za koje realno nema ni interesa ni publike. Nego bi or-
ganizovao neku socijalističku tombolu, u kojoj bi sav novac išao 
ili na dobitke mještana ili na finansiranje lokalnog volonterizma. 
On sam nedavno je učestvovao u ekološkoj akciji za dan planete 
Zemlje na koju se odazvalo četrnaestoro mladih dobrovoljaca. Iz 
šipražja su izvukli sedamdeset vreća smeća, koje je na kraju zavr-
šilo na već pomenutoj divljoj gradskoj deponiji nekoliko stotina 
metara iznad crkve Marijinog uznesenja.

Olovo svojoj omladini ne nudi bogat kulturni sadržaj. Grad 
nema kino, ni pozorišnu scenu, ni čitaonicu. Biblioteka je u pri-
nudnom smještaju, čeka da se dovrši restauracija Doma kulture, 
pa da preseli u veće i namjeni primjerene prostorije. Cjelokupni 
fond knjiga natisnut je trenutno u jedan slabo osvijetljen sobičak. 
Korisnici teško mogu pristupiti velikom broju naslova. Istina, 

pretraga je moguća u bazi na računaru, samo što u tome nema 
erotike koju nudi prebiranje po policama. Radno vrijeme bi-
blioteke je apotekarsko. Zvanično radi od osam do četiri, ali 
ljubazni biblitekari otvoriće je i kasnije, npr. studentima koji-
ma je svaki minut učenja pred sutrašnji ispit u Sarajevu dra-
gocjen.

Preseljenje biblioteke planirano je za dvije godine, do kad 
bi trebalo da se završi proširenje Doma kulture. Na objektu 
trenutno nema radnika, ni skele, ni dizalica, ni mašina. 

“Mjesto za džamiju”
Istovremeno, pedesetak metara dalje, nikle su i blješte 

nevjestinskom bjelinom u samom centru dvije jednospratne 
kuće, od kojih će jedna, koliko čaršija zna, biti zavičajni muzej, 
a druga prateći objekat buduće nove gradske džamije, zapika-
ne da se gradi na tom mjestu.

(Prolaznika na to upozorava ploča s natpisom: mjesto za 
džamiju.) Posjetiocu iz Sarajeva čini se nevjerovatnim da u 
Olovu od rata nije sagrađena niti jedna nova bogomolja, ali 
domaćini tu uzdržanost objašnjavaju rezerviranošću sugrađa-
na prema prohibiciji. Uglavnom, biće zanimljivo pratiti dalji 
tok te urbanističke utrke između vjere i kulture, iz koje je Rat-
na bolnica očigledno diskfalifikovana.

Ratna bolnica
Na nju, Ratnu bolnicu, upućuje putokaz pored jedinog grad-

skog semafora, o kojem kruži anegdota da je napravljen ne zbog 
saobraćajne potrebe, nego zbog škole vožnje, da se zbog lekci-
je svjetlosna signalizacija ne mora ići u Vogošću. Nalazi se par 
minuta vožnje Čokoljubom uskim putem niz kanjon Krivaje. 
Sagrađena je u strani iznad rijeke, na mjestu gdje je nebo malo. 
(Odnosno gdje su okolna brda visoka i strma, tako da je srpska 
teška oruđa nisu u zadnjem ratu mogla dohvatiti.) Priča po svojoj 
humanosti podsjeća na partizansku bolnicu Franja, u Sloveniji, 
možda najljepši spomenik NOB-a koji je Jugoslavija imala. De-
cenijama u sjeni sutjeski, neretvi, kadinjača, kragujevaca, ta šum-
ska bolnica ostala je većini titovih pionira nepoznata. Mučeničke 
smrti u jednom danu bile su i tada, kao i sada, veći ideološki ka-
pital od podvizima običnih ljudi spašenih života.

“Za ono za šta sam umro umro bih još jednom”, tako nekako 
glasi stih uklesan u stijenu na ulazu u kompleks bolnice Franja. 
Na ulaz u olovsku ratnu bolnicu urezan je urušen krov zarastao 
u podivljali korov. Pod je unutra truo, zidovi propali, vlažna po-
lica iskrivljena pod teretom boca za infuziju. Da li bi za to umrli 
još jednom oni koji su tu umrli već jednom?

Malo nebo puni se teškim oblacima. Vrijeme je za povratak. 
Vratila se i struja u aparate za kafu. Uz njen miris Ela lista pros-
pekt Alme Ras. Poređenje s Victoriom Secret je bilo zločesto, pri-
znaje. Nad fotografijama beogradske manekenke je slogan “Do-
brodošli u grad budućnostine” koji zvuči kao predizborni trik.

Ima smisla navijati za budućnost u kojoj će rublje otkrivati 
tijela, umjesto da ih zastave pokrivaju.

Piše: Mirsad Behram



EUROPA32 SEPTEMBAR 2014

na
uk

a Naučnici pronašli način: 
Ovako će razviti ljudski život na 

drugim planetama!
Veliki broj naučnika vjeruje kako je vanzemaljski 

život na Zemlju stigao na kometu, teorija koju oni 
zastupaju naziva se i panspermija. Ali, ako je vanzemaljski 
život s druge planete stigao na Zemlju, zašto obrnuto ne bi 
bilo moguće, da se ljudski život preseli na neku drugu planetu 
u Sunčevom sistemu? 

Lomila su se koplja oko tvrdnji naučnika koji su ukazi-
vali na mogućnost preseljenja života sa Zemlje na ostale pla-
nete. Ukazivali su na mogućnost da je asteroid koji je izbrisao 
dinosaurse s lica Zemlje sa sobom odnio i najjednostavnije 
vrste koje su se potom nastanile na planetama poput Marsa 
i Jupitera.

U svom naučnom radu, Rachel Worth navela je kako je 
izgledno da je život sa Zemlje već prešao na druge planete. 
Njena pretpostavka se temelji na činjenici da je ‘život’ prešao 
na kamenju, većem od 3 metra, koje se odlomilo od Zemlje. 
Poznato je da se Zemlja ‘kida’, a upravo bi to kamenje, zbog 
veličine, moglo zaštititi mikrobe od jakih sunčevih zraka i ra-
dijacije te im omogućiti da prežive gdje god sletjeli. Uz pomoć 
kompjuterske simulacije, naučnici su uspjeli izračunati puta-

nje takvih kamenih blokova. Dok većina nije preživjela svoj 
put, na hiljade ih je završilo na Marsu, a njih oko 6 nije otišlo 
dalje od ledene kore Europe, Jupiterovog mjeseca. 

- Na kraju dana, nisu brojevi ti koji su najbitniji već red ve-
ličine - rekla je Rachel Worth te dodala ‘da su brojevi bili manji 
od jedan, bilo bi jasno da naše pretpostavke ne drže vodu. 

Rezultati ovog istraživanja naveli su naučnike da počnu 
promišljati o budućnosti u kojoj bi ljudi mogli kolonizirati neki 
od poznatih planeta, tako što bi slanjem DNA pokrenuli stva-
ranje nove civilizacije, ‘preslike Zemlje’. 

Na sukupu naučnika predstavljena je i vizija tog plana. Je-
dan od prijedloga je slanje mašine koja bi bila sposobna za sa-
mostalno stvaranje staničnog života, hiljadu godina unaprijed 
te tako stvoriti život i ljude izvan Sunčevog sistema.

 Naravno, ti prijedlozi sa svojom realizacijom će morati 
pričekati, možda stotine, a možda i hiljade godina. Kako bilo, 
naučnici su uvjereni da su na dobrom putu stvaranja višesta-
ničnog života na drugim planetima, što znači da bi čovjek ipak 
mogao jednog dana hodati i živjeti kao vanzemaljsko biće na 
drugim planetima. 

Prvi ovakav tehnološki proizvod u svijetu: 

Samsungov sat Gear S može 
zamijeniti telefon

Južnokorejski Samsung predstavio je 
pametni sat koji može da upućuje i pri-

ma pozive bez prisustva mobilnog telefona u 
blizini.

Najveći svjetski proizvođač pametnih te-
lefona tvrdi da je ovo prvi ovakav tehnološki 
proizvod u svijetu.

 Južnokorejska kompanija ulaže velike 
napore u razvoj nosivih uređaja da bi ublažila 
efekte smanjenja rasta zarade odjeljenja za mo-
bilne telefone u drugom kvartalu. 

Očekuje se da će američki Apple predsta-
viti sličan uređaj ove godine, a LG je predsta-
vio pametni sat sa kružnim plastičnim OLED 
ekranom, okvirom od nehrđajućeg čelika i 
kožnim kaišem. 

Novi Samsungov pametni sat Gear S ra-
zlikuje se od prethodnih po većem zaobljenom 
ekranu dijagonale pet centimetara, a nudi 
karakteristike poput bežičnog povezivanja, 
navigacije za pješake i GPS-a. Uređaj radi na 
Samsungovom operativnom sistemu Tizen. 

Tržište konastatno u krizi: 

PC polako nestaje, ali se ne predaje

“Ubistvo” Windows XP-a i spori-
ji rast prodaje tableta utjecali su na 

prodaju PC-a, iako je to tržište konastatno 
u krizi.

Stižu dobre vijesti za proizvođače per-
sonalnih desktop računara, ili bar ne toliko 
loše vijesti, prenosi britanski Guardian. 

Prodaja PC-a u 2014. pala je u odnosu na 
prošlu godinu za samo 3.7 posto, dok je taj 
pad u 2013. u odnosu na 2012. bio šest posto. 

Prema najnovijim informacijama IDC-
a, to bi značilo da će tokom ove godine biti 
prodato 303.5 miliona PC računara. Samo 
godinu dana ranije prodato je 315.1 miliona 
primjeraka, a 2012. oko 352 miliona računa-
ra.

 Ipak, IDC ne daje predviđanja na duži 
period, bilježeći da će do 2018. godine pro-
daja PC-a pasti na 291 milion uređaja godiš-
nje. 

Prodaja ovog sata počinje u oktobru, a cijena za sada nije poznata, niti se 
zna u kojim će se zemljama uređaj moći kupiti. 

U konkurenciji za titulu “Automobil godine 2015” u Evropi: 

Hyundai najavljuje novi i20
Iako još uvijek nije 

predstavljen jav-
nosti, novi i20 već je ušao 
u konkurenciju za titulu 
“Automobil godine 2015” 
u Evropi. Nekoliko dana 
nakon nominacije, Hyun-
dai nam pruža prvi uvid u 
dizajn ovog modela. 

Iako dizajnerski crteži 
novih modela koje kompa-
nije plasiraju prije zvanič-
nih fotografija ne oslikava-
ju potpuno vjerno izgled 
automobila, očigledno je 
da će druga generacija i20 
biti znatno modernija u od-
nosu na aktuelnu verziju. 

Korejski proizvođač 
primijenio je novi, “Fluidic 
Sculpture 2.0”, stilski jezik 
koji je predstavljen na kon-
ceptu Intrado na ženev-
skom auto-salonu 2014. 

Dizajn nove generacije 
karakteriše izdužena hauba i izvajane bočne strane. Kako bi 
automobil iz profila izgledao elegantnije, zadnji krovni nosači 
su zatamnjeni. Na prednjem dijelu dominira velika šestougao-

na maska hladnjaka koja je oivičena hromiranom lajsnom. 
Uski, izduženi farovi, vizuelno povezani uskim prore-

zom koji prostore između haube i prednjeg branika, naglaša-
vaju sportski izgled 
automobila. 

Moderan diza-
jn prenijet je i na za-
dnji dio novog i20, 
zahvaljujući prije 
svega interesantno 
oblikovanim širo-
kim stop svjetlima. 

Novi Hyun-
dai i20 kreiran je u 
evropskom dizaj-
nerskom centru u 
Russelsheimu, u 
Njemačkoj, a prve 
fotografije i tehnički 
detalji automobila 
bit će objavljeni uoči 
svjetske premijere 
koja će se održati u 
oktobru na sajmu 
automobila u Pari-
zu. 

m »Pjesma moje majke« najbolji film 

Sarajevo Film Festivala

Najbolje ostvarenje 20. Sarajevo Film Festivala je 
“Pjesma moje majke” turskog reditelja Erola Min-

tasa, odlučio je žiri Takmičarskog programa za igrani film.
Reditelj je primio nagradu “Srce Sarajeva” na svečanoj 

ceremoniji dodjele nagrada u Narodnom pozorištu, gdje je 
završeno jubilarno izdanje najvećeg festivala u jugoistočnoj 
Evropi.

“Žiri zaista cijeni hrabru jednostavnost, čist filmski jezik, 
izbor da se svakodnevnica prikaže na način koja nam omo-
gućuje da shvatimo i zavolimo likove u ovom filmu. Pre-
sretni smo činjenicom da su autori bili u stanju da se odu-
pru iskušenju komercijalnog filma”, stoji u objašnjenju žirija 
kojim je predsjedavao ugledni reditelj Bela Tarr.

Amra Bakšić-Čamo, koja je vodila ceremoniju, kazala je 
da je rođendansko izdanje bilo posebno.

“Pobijedili smo i kišu sa 600 zaposlenih i 400 volontera 
iz cijelog svijeta. Više od 800 novinara iz 35 zemalja i 247 fil-
mova iz 60 zemalja, te više od 100.000 
posjetilaca”.

Nagrade su dodijeljene i najboljim 
glumcima. To su Feyyaz Duman koji je 
ostvario glavnu ulogu u pobjedničkom 
filmu “Pjesma moje majke”, a najbolja 
glumica je Mari Kitia za ulogu u filmu 
“Nevjeste”. Ona nije bila na bini Na-
rodnog pozorišta, pa je nagradu preu-
zela rediteljka filma.

Film “Nevjeste”, rediteljke Tinatine 
Kajrishvili, odnio je i Specijalnu nagradu žirija u okviru Ta-
kmičarskog programa za igrani film.

Žiri Takmičarskog programa za kratki film jednoglasno 
je odlučio da “Srce Sarajeva” za najbolji film u ovoj katego-
riji pripadne ostvarenju “Kokoška” rediteljke Une Gunjak 
koja je rođena u Sarajevu, ali živi i radi u Londonu.

“Ovu nagradu posvećujem svojoj mami”, rekla je kratko 
Gunjak.

Specijalna prizanja žirija u okviru ovog programa pri-
pala su filmovima “Zakloni”, crnogorskog reditelja Ivana 
Salatića, i “Pogubljenje” za koji režiju potpisuje Petra Szőcs.

Najbolji dokumentarac 20. SFF je “Goli otok” hrvatske 
rediteljke Tihe Gudac. Ona se zahvalila timu koji je radio 
na filmu kazavši da nagradu posvećuje svim žrtvama tota-
litarnih sistema, a posebno žrtvama Golog otoka i njihovim 
porodicama.

Specijalno priznanje žirija pripalo je filmu “Ljubavna 
odiseja” hrvatske rediteljke Tatjane Božić. Nagrada za ljud-
ska prava otišla je u ruke rediteljke filma “Presuda u Ma-
đarskoj” Eszter Hajdu. Isti film nagrađen je i Specijalnom 
nagradom žirija koje osigurava Al Jazeera Balkans.

“Sigurna sam da će se nakon ove nagrade čuti za zloči-
ne protiv Roma u Mađarskoj, ali i cijeloj Evropi. Molim vas 
učinite sve što možete, nemojte samo mirno posmatrati ovu 
nepravdu”, rekla je rediteljka.

Na ceremoniji uručeno je i Počasno Srce Sarajeva bh. 

oskarovcu Danisu Tanoviću. Direktor SFF-a Mirsad Puriva-
tra zahvalio je Danisu na svemu što je učinio za bh. kine-
matografiju podsjetivši na trenutak kada je primio Oscara 
za film “Ničija zemlja” izgovorivši “Ovo je za molju zemlju, 
ovo je za BiH”.

“Te će riječi dugo odzvanjati ovim prostorima”, rekao je 
Purivatra.

“Dugo sam ovo čekao. Najljepša stvar na svijetu je uz-
vraćena ljubav. Svoje srce sam dao SFF-u neke ratne godi-
ne. Ko bi rekao da ćemo 20 godine kasnije biti opet zajedno. 
Ovo je za mene čast i hvala vam. Ja sam vama dao srce prije 
20 godina tako da mi je drago što sam sad ovo dobio od 
vas”, rekao je Tanović.

Nagrada Počasno Srce Sarajeva 2014 za izvanredni do-
prinos filmskoj umjetnosti i strastvenoj podršci razvoja SFF-
a dodijeljena je ranije meksičkom glumcu Gaelu Garciji Ber-
nalu i dizjanerici Agnes B., kreatorici nagrade Srce Sarajeva.

Defile na crvenom tepihu
Posljednje večeri 20. Sarajevo Film 

Festivala na crvenom tepihu ispred 
Narodnog pozorišta atmosfera je bila 
na vrhuncu. Brojni građani došli su 
pozdraviti zvijezde regionalne kine-
matografije prije početka svečane cere-
monije dodjele nagrada.

Devetodnevna filmska čarolija u 
Sarajevu je završena dodjelom prestiž-

nih nagrada Srce Sarajeva. Na još jedan 
Festival navučena je zavjesa, a ovaj Festival ćemo pamtiti po 
rekordnom broju prikazanih filmova, rekordnom broju go-
stiju i akreditiranih novinara.

Crvenim tepihom su prije dodjele nagrada prodefilovale 
brojne domaće i regionalne filmske zvijezde, ekipe filmova 
iz takmičarskog programa, članovi žirija i brojne zvanice.

Na tepihu je bio i bh. oskarovac Danis Tanović, dobitnik 
Počasnog Srca Sarajeva. Kazao je da je veoma sretan što mu 
je pripala ova nagrada, jer je SFF njegov najdraži Festival.

“Svake godine mislim da je SFF dostigao maksimum, a 
oni me svaki put iznenade. SFF je najljepša stvar izašla iz 
rata. Bio sam student kada je bio prvi SFF, sve je izgledalo 
nevjerovatno i nisam mislio da će opstati, ali sad mogu reći 
‘Bravo, Miro! Bravo, cijeloj ekipi!’. Uspjeli su za 20 godina 
postati najvažniji festival u regiji i to je nevjerovatnom jer 
ja kao insajder znam koliko je to teško sa tako malo novca. 
SFF je izuzetno važan za grad, za državu”, rekao je Tanović.
Selektorica glavnog programa Elma Tataragić ovogodišnji 
festival ocijenila je ocjenom 8+.

“Nikada više gostiju i filmova u Takmičarskom pro-
gramu. Bilo je jako puno svjetskih premijera i ja sam jako 
zadovoljna”, rekla je Tataragić, te je priznala da žali što se 
Festival završava.

Na posljednjem crvenom tepihu ove godine bili su i 
brojni drugi gosti.



WWW.EUROPAMAGAZINE.INFO 37SEPTEMBAR 2014

m
uzika

Iako sviraju na “samo” četiri žice, oni su majstori 
svog zanata i zarađuju basnoslovne iznose. Poznati 

magazin “The Richest” objavio je ko su deset najbogatijih 
basista na svijetu i kolike su sume novca koje su oni zaradili 
tokom svoje karijere.

Iako mnogi misle da su bas gitaristi bendova u sjenci, 
njihovi bankovni računi pokazuju da je sasvim drugačije te 
da svoj rad i te kako znaju da naplate.

Na prvom mjestu nalazi se nekadašnji basista grupe 
“The Beatles” Pol Mekartni, sa nevjerovatnih 1,2 milijarde 
dolara zarade.

Drugo i treće mjesto sa zaradom od 300 miliona dola-
ra podijelili su izraelski basista Džin Simons, koji nastupa u 
američkom hard rok bendu “Kiss”, i Gordon Metju Samner, 
poznatiji kao Sting, koji je slavu stekao kao frontmen benda 
“The Police” .

Odmah iza njih, na četvrtom mjestu sa zaradom od 270 
miliona dolara je Rodžer Voters, nekadašnji basista grupe 
“Pink Floyd”.

Petu poziciju je zauzeo Adam Klejton, član legendarne 
irske grupe “U2”, s iznosom od 150 miliona dolara.

Fli, basista poznatog američkog rok sastava “Red Hot 
Chili Peppers”, nalazi se na šestom mjestu s iznosom od 115 
miliona dolara.

Džon Pol Džons, basista jedne od najuspješnijih i najuti-
cajnijih grupa u istoriji popularne muzike, britanske rok gru-
pe “Led Zeppelin”, je na sedmom mjestu sa zaradom od 80 
miliona dolara.

Gizer Batler, basista hevi metal grupe “Black Sabbath” 
iz Engleske, nalazi se na osmom mjestu sa 65 miliona dolara.

Toni Kjenal, iz američkog rok benda “No Doubt”, zau-

Pol Mekartni najbogatiji bas gitarista

zeo je deveto mjesto sa zaradom od 45 miliona dolara.
Među 10 najbogatijih našao se i Krist Novoselić iz “Nir-

vane” sa zaradom od 40 miliona dolara.
Spomenuti basisti zaradu nisu ostvarili isključivo u 

svom matičnom bendu, nego i tokom solo karijere ili prili-
kom saradnje sa drugim muzičarima, ali u svakom slučaju 
imaju čime da se pohvale.

Španija će od 30. avgusta do 14. septembra ugostiti 24 
košarkaške reprezentacije na Svjetskom prvenstvu, 

takmičenju koje od ovogodišnjeg izdanja nosi zvanični naziv 
Svjetski kup u košarci, po uzoru na fudbal.

Biće to 17. izdanje smotre svjetskih košarkaških reprezen-
tacija, za koje se ne može reći da su najbolje. Naime, među 
učesnicima su i egzotične košarkaške zemlje poput Filipina, 
Irana ili Meksika. Naravno, ni njih ne treba potcjenjivati, jer 
danas svako igra dobru košarku, 
što su pokazale i nedavno završene 
kvalifikacije za “Eurobasket 2015”, 
u kojima su iznenadili Island i Ho-
landija.

Međutim, jasno je ko su fa-
voriti na prvom Svjetskom kupu. 
Sjedinjene Američke Države i do-
maćin Španija vjerovatno su dvije 
selekcije koje većina zaljubljenika 
u košarku vidi u finalu. No, ima tu 
i drugih evropskih reprezentacija 
koje mogu napraviti veliki rezultat.

Osim Evropljana, profesio-
nalcima iz NBA lige račune mogu 
pomrsiti još jedino dvije južnoame-
ričke selekcije Brazil i Argentina. 
Iako “gaučosi” dolaze sa svojom 
“zlatnom generacijom”, teško je 
očekivati da mogu napraviti nešto ozbiljnije od prolaska pr-
vog kruga. Većina igrača im je na zalasku karijere, a u Španiju 
dolaze bez vođe tima Manuela Đinobilija. Previše će zavisiti 
od Luisa Skole, kojem su 34 godine i pitanje je koliko može 
izdržati na ovako teškom takmičenju poslije teške sezone sa 
Indiana Pejsersima. O Pablu Priđioniju, kojem je 37 godina i 
iza kojeg je sezona sa Njujork Niksima, da i ne govorimo.

Brazil djeluje mnogo ozbiljnije i spada u red reprezenta-
cija koje mogu dogurati jako daleko. Njihove glavne uzdanice 
Tiago Spliter, Anderson Varežao, Marselinjo Huertas, Nene 
Hilario i Lenadrinjo Barbosa tek su zakoračile u tridesete i u 
usponu su snage. Možda bi baš u Španiji mogli napraviti sja-
jan rezultat, a to bi bilo osvajanje neke od medalja, koju čekaju 
još od 1978. i bronze na SP u Filipinima.

Da se vratimo prvim favoritima Amerikancima, koji 
stižu sa veoma mladom reprezentacijom, koju predvode 
Stefen Kari (Golden Stejt Voriors), Derik Rouz (Čikago Buls) 
i Džejms Harden (Hjuston Rokets). Dolaze bez izrazite NBA 
zvijezde, kao što su prethonih godina bili Kobi Brajant ili 
Lebron Džejms, ali Majk Kržievski ima sjajnu ekipu na raspo-
laganju. Stoga bi sve osim odbrane zlata bilo neuspjeh.

 Najveća prijetnja svakako će im biti “crvena furija”, koja 
je za ovu priliku okupila svoju najjaču reprezentaciju. Biće tu i 
braća Gasol, Po i Mark, zatim Rudi Fernandez, Huan Navaro, 

Riki Rubio, Hoze Kalderon, Serge Ibaka... Dakle, sve špan-
ske zvijezde, i “domaće” i NBA, biće na okupu, za razliku od 
“Eurobasketa 2013”, kada ih se većina odlučila odmoriti. Oči-
gledno su se pripremali za Svjetski kup pred svojim navijači-
ma. Finale, a možda i zlatna medalja je za njih krajnji domet.

Naravno, biće tu još sjajnih reprezentacija, poput Francu-
ske ili Litvanije, ali i timova iz našeg regiona. Hrvatska, Srbija 
i Slovenija definitivno su selekcije koje mogu svakoga pobije-

diti i pomrsiti mu račune. Posebno Hrvati, koji nakon polufi-
nala prošlogodišnjeg EP sa velikim optimizmom iščekuju SP 
u Španiji. Mnogi u Hrvatskoj smatraju da od 1995. nisu imali 
bolju reprezentaciju, te najavljuju da bi mogli otići do polufi-
nala. Jesu li takva očekivanja hrvatske javnosti realna ili ne, 
odgovoriće izabranici Jasmina Repeše. Najveća zvijezda je, 
svakako, Bojan Bogdanović, koji će naredne sezone igrati za 
Bruklin Netse, zajedno s našim Mirzom Teletovićem.

U Srbiji nema takvih očekivanja, ali je jasno da Aleksan-
dar Đorđević i njegovi izabranici na SP ne idu na izlet. Na-
protiv, Srbi su uvijek pripadali svjetskom košarkaškom vrhu 
i ne bi bilo nikakvo veliko iznenađenje kada bi otišli daleko. 
Tim koji ima Miloša Teodosića i Nenada Krstića ima pravo 
“pucati” na veliki rezultat. Uz mlade snage u naponu, poput 
Bogdana Bogdanovića, Nikole Kalinića, Nemanje Bjelice..., si-
gurno je da se Srbija ima čemu nadati.

Šest gradova domaćina
Susreti Svjetskog kupa igraće se u šest španskih grado-

va. Čast da ugoste košarkaše iz cijelog svijeta imaće Madrid, 
Barselona, Granada, Bilbao, Sevilja i Las Palmas. Od dvora-
na u kojima će se igrati najveći kapacitet ima “Sant Žordi” u 
Barseloni, koja može primiti čak 16.500 gledalaca. Najmanja je 
Palata sportova u Granadi, čiji je kapacitet 7.500 mjesta.

Evropljani u lovu na Amerikance

VRIJEME JE DA OBNOVITE  SVOJE   
ŽIVOTNO  OSIGURANJE

Jeste li nedovoljno osigurani ili uopšte niste osigurani?
Kada ste posljednji put pogledali u Vašu  polisu život-

nog osiguranja? Zašto to ne uraditi sada?  Životno osiguranje 
može biti veoma značajan za planiranje uštede na Vašim ne-
kretninama. Bez obzira, iako niste životno osigurani, ili niste 
već dugo obnovili svoje životno osiguranje, uvijek je dobra 
ideja poznavati opcije i biti pripremljen. Oko 40% amerikana-
ca nije životno osigurano. LIMRA, grupa osiguravajućih dru-
štava, koja se bavi analizom  trendova osiguranja u Americi, 
utvrdila je nedavno da, što se tiče i žena i muškaraca, ovaj vid 
osiguranja dostigao je najnižu moguću razinu od 2004. godi-
ne. LIMR-ino izučavanje pokazuje da je 39% muškaraca bez 
osiguranja, dok je na istoj razini 43% žena.

Alarmantno, oženjeni muškarci u dobi 35-54 godine, koji 
su imali životno osiguranje, opalo je za više od 10% od 2004. 
godine. Muškarci koji spadaju u ovu kategoriju su skoro na 
vrhuncu njihove radne sposobnosti, a oko polovina njih su 
roditelji.

Još jedna  alarmantna činjenica dobijena anketom je: tre-
ćina novonastalih roditelja  priznaju da imaju nedovoljno po-
kriće životnog osiguranja, dok ih samo oko 40% pokušava da 
ispravi taj problem u prve dvije godine života njihovog dje-
teta.

Bilo koja porodica, bilo gdje i bilo kada. Gledali ste rekla-
me za životna osiguranja i sigurno ste vidjeli i mlađe i starije 
porodice u njima. Međutim, to nije jedini kontekst u kome ži-
votno osiguranje znači najviše.

Može biti vitalni dio finansijske strategije da od ničega 
uživate u  udobnom načinu života u penziji.

Može omogućiti da kupoprodajni ugovor unutar život-
nog osiguranja omogući poslovnom vlasniku čiji je biznis 
preživio, da kupi biznis od preminulog vlasnika kompanije 
po unaprijed dogovorenoj cijeni. (Moguće je za poslovne ku-
poprodajne ugovore da ključna osoba koja ima osiguranje i 
sklopi ugovor prije poreza, ima velik finansijski efekat za tu 
osobu).

Postoje brojne opcije osiguranja od kojih možemo navesti 
samo neke: životno stalno osiguranje, osiguranje na odredjeni 
period i variabilno osiguranje. Ali, koje su razlike? Kako oda-
brati? Razlike medju polisama osiguranja mogu biti neznatne. 

Dakle, koja li je prava? Postoji mnogo faktora prlikom 
odabira koja polisa osiguranja bi bila najbolja za Vaše životne 
potrebe. Ukoliko niste obnovili Vaše osiguranje, ili mislite da 
Vam ne treba, razmotrite slijedeće životne faktore:

-oženjeni (udani) ste i Vaš (a) suprug(a) ovisi o Vama
-imate djecu
-imate starog roditelja ili rodjaka sa invaliditetom koji 

ovise od Vaše pomoći
-Vaša uštedjevina i penzija neće biti dovoljni za dalji ži-

vot Vašeg  supruga(suprugu) 
-imate veliko bogatstvo i strahujete da će Vaši nasljednici 

dugovati porez na nekretnie
-vlasnik ste firme i imate poslovnog partnera
-imate značajne zajedničke finansijske obaveze, kao što 

je lični kredit, za koji bi ta druga osoba bila odgovona nakon 
Vaše smrti.

Ako se Vaše životne okolnosti podudaruju sa bilo kojim 
od gore navedenih faktora ili  očekujete neke promjene u bu-
dućnosti, potrebno Vam je životno osiguranje ili obnova po-
stojećeg.

Životno osiguranje je način da finansijski zaštite svoje 
najdraže nakon Vaše smrti. U svakom od ovih slučajeva, uzi-
manjem  polise za životno osiguranje, u mnogome pomažete 
najdražima u njihovom finansijskom prilagodjavanju daljem 
životu bez Vaših prihoda. Sredstva se mogu utrošiti za troš-
kove sahrane i druge finansijke izdatke, koji ponekad koštaju 
na hiljade dolara.

Stalno životno osiguranje omogućava korist nakon Vaše 
smrti plus mogućnost rasta novčane vrijednosti s vremenom. 
Postoje i poreske olakšice u nekim polisama osiguranja: nema 
jedino smrt poreske olakšice u polisama osiguranja, nego 
novčana vrijednost ima mogućnost odgadjanja rasta poreza 
tokom Vašeg života i bilo koji kredit uzet protiv vrijednosti 
polise nije  podložan federalnoj taksi zato što se ne smatraju 
novčanom distribucijom.

Nedovoljno osigurani? Neosigurani? Ukoliko Vas odre-
djeni životni uslovi navedu da počnete razmišljati o život-
nom osiguranju, obratite se profesionalcima u ovom domenu 
prije kraja septembra. Učinit  ćete pravi potez za sebe, Vašeg 
muža(suprugu) i Vašu porodicu. 

Ovo je način kako da pomognete sebi u finansijskom pla-
niranju izgradnje Vaše budućnosti. Postoje bogato-novčane 
životne polise osiguranja čija funkcija poreske uštede omogu-
ćava da zaradite  kamatu na osnovu dobitka indeksa kapitala. 
Neke premije mogu Vam  omogućiti procenat zarade od Vaše 
polisi-premije za ulaganje u podračune koji mogu rezultira-
ti bezporeznom zaradom. Ovakva politika može biti korisna 
kada je u pitanju nastavak poslovanja i beneficije zaposlenih, 
planiranje za odlazak u penziju, planiranje obrazovanja i pla-
niranje za nekretnine.

Da li ste adekvatno osigurani? Korisitite li životno osi-
guranje pametno? Životno osiguranje je kao “švicarski noz” 
kada se tiče planiranja nekretnina: postoje mnogi načini   koje 
možete iskoristiti kod ostvarivanja Vaših ciljeva. Bilo da jed-
nostavno treba da se osigurate ili da zaštitite Vaše nekretnine  
sofisticiranim odnosno pametnim planiranjem.

Vrijeme je da razmislite o životnom osiguranju  i svim 
načinima koji potencijalno mogu da Vam finansijski pomo-
gnu. 

Srdačno,
Marketing director Dali Josipović
Cell 678/776/1395, daliwfg@gmail.com
www.researchwfg.com 

Popularni dr. Oz je prozvan zbog sumnji o obmanjiva-
nju javnosti svojim savjetovanjem o “zdravoj prehra-

ni” i mršavljenju koje nije naučno utemeljeno. Pozvan je i na 
saslušanje pred američkim Kongresom, gdje je priznao da su 
ključ zdravog mršavljenja, ipak i prije svega, zdrava i uravno-
težena prehrana te redovna tjelovježba.

Dr. Oz već godinama dijeli savjete o “zdravoj prehrani” i 
mršavljenju i tako stiče sve veći broj sljedbenika. Uticaj koji ima 
na javnost golem je, stoga je u posljednje vrijeme njegovo sa-
vjetovanje pod povećalom. Već je nekoliko puta prozivan zbog 
tvrdnji koje često nisu naučno utemeljene, a budući da se radi o 
zdravlju ljudi, sumnji nikad dosta. Nakon što je nekoliko puta 
uhvaćen u obmanjivanju javnosti, čini se da njegove lažne tvrd-
nje imaju tri zajednička nazivnika, bolje rečeno mita, kojima 
uspješno izigrava povjerenje javnosti i navodi na kupovinu pro-
izvoda koji su, kako se pokazalo, potpuno nedjelotvorni.Jedna 
od tih neistina, koja je čini se ništa drugo nego obična reklama 
za konkretni proizvod, je tvrdnja da postoje proizvodi koji ubr-
zavaju metabolizam i koji su kao takvi ključni u procesu mršav-
ljenja. “Proizvodi koji ubrzavaju rad metabolizma su sveti gral 

mršavljenja”, tvrdio je popularni “guru” i uz to savjetovao 
kupovinu raznih vrsta čajeva i ekstrakata koji “začuđujuće 
brzo i sigurno donose rezultate”. Pokazalo se da spomenu-
ti proizvodi imaju neke veze s ubrzavanje metabolizma, ali 
nikako na tako spektakularan i brz način kako je TV doktor 
tvrdio. 

Nadalje, Oz je tvrdio da se masne naslage na trbuhu 
brzo i jednostavno rješavaju pomoću zelenog čaja. To je 
samo još jedna obmana i činjenica koja nema naučno uteme-
ljene argumente. Zeleni čaj doduše pospješuje metabolizam 
i pomaže u detoksikaciji, ali nikako ne može pomoći u cilja-
nom gubljenju masnih naslaga na samo jednom, određenom, 
dijelu tijela. Na popisu prevara svakako su i “čudotvorne ta-
blete” koje su još jedan “brz i lak” način gubljenja tjelesne te-
žine. “Dodaci prehrani ne samo da će vas učiniti mršavijima, 
nego će i eliminirati vašu želju za hranom”, tvrdio je dr. Oz. 

Istina je da za većinu takvih tableta ne postoje naučni 
dokazi koji bi išli u prilog njihovoj djelotvornosti, štaviše, 
mnogi od tih dodataka samo su kvazi-proizvodi s odličnom 
marketinškom mašinerijom. 

Razotkriveni najveći mitovi Dr. Oza

Zašto trebamo jesti lubenicu?

Osim sjajnog ukusa, div-
nog mirisa i još divnije 

boje, lubenica ima i mnoge zdrav-
stvene dobrobiti za naš organizam. 
Lubenica sadrži dijetalna vlakna 
koja su dobra za digestivni sistem 
ali i kalijum, mineral koji snižava 
pritisak.

Otkrivamo vam nepoznate de-
talje o zdravim lubenicama.

SADRŽI VIŠE LIKOPENA OD 
SIROVOG PARADAJZA

U samo jednoj šoljici, lubenica 
ima 1.5 puta više likopena nego u 
ogromnom svježem paradajzu. Li-
kopen je jak antioksidant i zaustav-
lja slobodne radikale da uništavaju 
ćelije koje štete našem imunološ-
kom sistemu.

Likopen, koji se najčešće nala-
zi u crvenom voću i povrću, poma-
že u borbi protiv srčanih bolesti i 
nekoliko vrsta raka.

SOK OD LUBENICE UBLAŽAVA 
BOL U MIŠIĆIMA

Jedna španska studija otkrila 
je da pijenje soka od lubenice može 
da pomogne svima koji imaju upalu mišića od vježbanja. 
Sportisti koji su jeli oko pola kilograma lubenice, sat vre-
mena prije vježbanja imali su manje problema s bolovima u 
mišićima i niži puls tokom dana.

Lubenica sadrži citrulin koji pojačava rad arterija i sni-
žava krvni pritisak. Istraživači iz Teksasa na lubenicu gle-
daju kao na prirodnu vijagru.

LUBENICA JE VOĆE I POVRĆE
Kao i svako voće, lubenica je plod zasađene biljke i 

ima slatkast ukus. Međutim, ona također vodi porijeklo od 
tikve i porodice biljaka zvane Cucurbitaceae.

PREPUNA JE VODE
U pitanju je voće koje ozbiljno hidrira. Ona je 91.5 po-

sto zapravo voda. Ovo je važno s obzirom na to da zna-
te koliko je dehidratacija loša za zdravlje. Osobe s blagom 
dehidracijom imaju bolne glavobolje, lošu koncetraciju i 
promjene raspoloženja. Evo čime još možete da spriječite 
dehidraciju.

LUBENICA MOŽE BITI I ŽUTA IZNUTRA
Iako je teško povjerovati da kada otvorite lubenicu 

može da vas dočeka žuta boja, postoji i “krimson svit”, lu-
benica sa suncem iznutra. Ona je slađa i ima ukus meda. 
Iako su spolja skoro iste, razlikuje ih unutrašnjost.

Mahatma Gandhi  (1869 - 1948)

Nenasilje u svojoj dinamičnoj formi zna-
či svjesnu patnju. Ono ne znači pokoriti 
se volji onoga koji ti nanosi zlo, već 
znači odmjeriti se cijelom svojom dušom 
sa voljom tiranina.

Ivan Cankar  (1876 - 1916)

Što brbljate! Narod će sam sebi pisati 
presudu; neće mu je pisati ni frak ni 
mantija.

Leonardo da Vinci  (1799 - 1850)
Svaka naša spoznaja počinje sa osjećanji-
ma.

Winston Churchill  (1874 - 1966)
Bio jednom neki čovjek koji je prodao 
kožu hijene dok je zvijer još bila živa i 
koji je poginuo loveći je.

Buda  (560 - 480 p.n.e.)
Sve što postoji nestvarno je. Jedino kad bi 
nam mudrost omogućila da to shvatimo, 
nestalo bi iskušenja svake boli. U tome se 
sastoji put do čistoće.

Mala riznica velikih misli
Buda  (560 - 480 p.n.e.)

Ne vjerujte zato što tako kaže neki stari 
spis, ne vjerujte ni zato što je takva vjera 
vašeg naroda, vjera kojoj su vas učili 
od djetinjstva; već o svakoj stvari dobro 
razmislite. I vidite li da je na dobro 
drugima, vjerujte u tu stvar, živite je i 
pomozite drugima da je žive.

Mahatma Gandhi  (1869 - 1948)

Nijedna se zemlja nije nikad uzdigla a 
da nije bila pročišćena u ognju patnji.

Leonardo da Vinci  (1452 - 1519)

Praksa uvijek mora biti građena na dobroj 
osnovi.

Winston Churchill  (1874 - 1966)

Evo odgovora koji ću dati predsjedniku 
Rooseveltu... Dajte nam alat, a mi ćemo 
dovršiti posao.

Ivan Cankar  (1876 - 1916)

Čovjek stavlja svoj potpis na svaki pred-
met koji dodirne.

Mala riznica velikih misliMala riznica velikih misliMala riznica velikih misli
Francois - Marie Arouet de Voltaire 
(1694 - 1778)
Velike boli su plod naše neobuzdane požude.

Meša Selimović  (1910 - 1982)
Ko oprosti, on je najveći.

William Shakespeare  (1564 - 1616)
I đavo može citirati Sveto pismo za svoje 
potrebe.

Ivan Cankar  (1876 - 1916)

Znate li zašto je pas vjeran svome gospo-
daru? - Jer  je navikao na njegove batine.

Mahatma Gandhi  (1869 - 1948)

Sloboda nije vrijedna ako ne uključuje i 
slobodu da se griješi.

Immanuel Kant  (1724 - 1804)

Muškarac je ljubomoran ako ljubi, a žena 
ako i ne ljubi.

OVAN (21.03 - 20.04)
Ljubav: Kad je ljubav u pitanju, početak i kraj mjese-
ca provodite u ljubavnom raspoloženju, mada niste 
voljni da pretjerano ugađate. Zdravlje: Vitalni ste i 
borbeni, što je za vas dobitna kombinacija.
BIK (21.04 - 20.05)
Ljubav: Sredinom mjeseca, nakon završenih po-
slovnih obaveza, bit ćete voljni da se posvetite oni-
ma koje volite. Partnera ste prilično zanemarili. 
Zdravlje: Možete očekivati povrede, upale, lomove.
BLIZANCI (21.05 - 20.06)
Ljubav: Možda je neminovno da ovaj aspekt vašeg 
života bude zanemaren zbog burnih dešavanja na 
poslovnom planu. Kako bilo, to vas neće previše 
brinuti. Zdravlje: Osjećate se dobro.
RAK (21.06 - 20.07)
Ljubav: Imate potrebu da se dopadnete, i to ne ne-
kome određenom, nego svima. U pozadini ove vaše 
potrebe krije se potreba da se dopadnete sebi.
Zdravlje: Osjećate da vam nešto crpi energiju.

DJEVICA (22.08 - 22.09)
Ljubav: Neke Djevice bi ljubav mogle naći tamo gdje 
je najmanje očekuju, među prijateljima.
Zdravlje: Sve što namjeravate učiniti da biste una-
prijedili svoje zdravlje učinite u toku ove sedmice.

ŠKORPIJA (23.10 - 22.11)
Ljubav: Ako je vaš partner morao da otputuje ili odr-
žavate vezu sa nekim ko ne živi u vašem mjestu, 
ljubav dolazi u pitanje. Sumnjičavi ste. 
Zdravlje: Nećete imati većih problema.
STRIJELAC (23.11 - 20.12)
Ljubav: Mjesec je povoljan za one pripadnike znaka 
koji su u stalnoj vezi. Sa partnerom ste bliži nego 
ikad i pravite planove o zajedničkom putovanju.
Zdravlje: Imat ćete manjih poteškoća.
JARAC (21.12 - 19.01)
Ljubav: Oduševljava vas partnerova ambicioznost i 
želja da nešto napravi u životu. Takvu osobu i želite 
kraj sebe. 
Zdravlje: Odlično se osjećate i to se na vama vidi.
VODOLIJA (20.01 - 18.02)
Ljubav: Da li ste vi izbrisali ovu kategoriju iz vašeg 
života ili vam je zaista toliko dosadno? Kao da ste 
odlučili da sva dešavanja na ovom polju ignorišete.
Zdravlje: Pretrpani ste poslom. Usporite.
RIBE (19.02 - 20.03)
Ljubav: Šarmirate sve oko sebe na vama svojstven 
način. Izgledate odlično i tako se i osjećate, pa nika-
kvog razloga nema da se ne upustite u nova osvaja-
nja. Zdravlje: Zdravlje vam je dobro.

LAV (21.07 - 21.08)
Ljubav: Kad je o ljubavi riječ, situacija nije baš naj-
vedrija. Naprosto, još nije vrijeme da se bacite na 
tu oblast. Zdravlje: Na ovom planu ćete se ponašati 
prilično nedogovorno. Imate neuredan životni stil

VAGA (23.09 - 22.10)
Ljubav: Neki od vas su ljubav pronašli na radnom 
mjestu, pa u narednoj sedmici uživaju u svakom su-
sretu sa novim partnerom. Zdravlje: Kad je o zdrav-
lju riječ, ne treba da brinete. Sve je u najboljem redu.

Angelina Jolie i Brad Pitt se vjenča-
li u tajnosti!

Brad Pitt i Angelina Jolie vjenčali su se u tajnosti u 
subotu u Chateau Miraval u Francuskoj, potvrdio je gla-
snogovornik za AP.

Par koji ima troje posvojene i troje biološke djece, za-
jedno su već 9 godina, a sada su svoju vezu okrunili bra-
kom.

Vjenčanje je održano u maloj kapelici, a na ceremoniji 
su sudjelovali samo obitelj i prijatelji. Dobili su dozvolu 
za brak od lokalnog kalifornijskog suca, a on je i vodio 
ceremoniju u Francuskoj. Angelina je do oltara stigla u 
pratnji svojih najstarijih sinova Maddoxa i Paxa. Zahara i 
Vivienne bacale su latice, a Shiloh i Knox nosili su vjenča-
no prstenje, rekao je glasnogovornik para.

Pitt je bio pet godina u braku s Jennifer Aniston, a An-
gelina se već dvaput udavala - za Jonny Lee Millera te 
Billyja Boba Thorntona.

Adriana Lima, Jessica 
Biel... ne jedu šećer

Svakodnevno se suočavamo s upozorenjima doktora 
o štetnosti šećera za ljudski organizam, a o toj činjenici 
informisane su i poznate ljepotice. Neke od najzgodnijih 
žena svijeta održavaju liniju tako što izbjegavaju šećer, 
a neke od njih čak ne jedu ni voće zbog prisustva voćnih 
šećera. 

Adrijana Lima trudi se da ima izbalansiranu ishranu 
uz dosta proteina, ali bez ugljenih hidrata i šećera. Dže-
sika Alba (Jessica), također, pokušava da što manje jede 
slatkiše. - Volim da pojedem nešto “bezobrazno” isto kao 
i svi, ali trudim se da to svedem na minimum. Ako mi se 
jede nešto slatko, pojest ću voće. Ko bi mogao da odbi-
je svježe jagode i trešnje - pita se zgodna glumica. Britni 
Spirs (Britney Spears), koja se dugo borila s viškom kilo-
grama, pribjegla je ekstremnim mjerama kako bi postigla 
vitku liniju. Naime, pjevačica je smršavjela tako što je iz 
ishrane izbacila sve šećere, čak i one koji dolaze iz voća. - 
Ne unosim šećer uopće. Ne jedem voće, pa čak ne pijem 

ni voćne sokove zbog šećera. Jedem piletinu, losos i rižu. 
Trudim se da u toku dana unesem samo 1.200 kalorija 
-otkrila je Britni. Gvinet Paltrou (Gwyneth Paltrow) otvo-
reno je govorila o tome kako joj je bilo prilično teško da 
se odvikne od šećera, ali je uspjela i sada se hrani isklju-
čivo makrobiotički. Zgodna Džesika Bil (Jessica Biel) na 
šećer ni ne pomišlja, a tajna njene savršene figure je paleo 
dijeta. Ona podrazumijeva spremanje obroka kod kuće 
i izbjegavanje kupovne hrane. - Kada se hranite prema 
paleo planu, jednostavno skinete višak masnoće i višak 
vode, a to je sjajno - kazala je Džesika. 

Pepeo Robina Williamsa 
prosut u zaljevu San Fran-

cisca
Pepeo tragično preminulog glumca Robina Wil-

liamsa prosut je u zaljevu San Francisca, javili su 
američki mediji.

Budući da je slavni komičar živio u San Franciscu 
skoro 50 godina, porodica je smatrala da je to najbolje 
mjesto za njegov vječni počinak.

- Sigurni smo da je želio da njegov vječni počinak 
bude ovdje, u zaljevu. Mogao je da živi bilo gdje, ali 
on je htio da bude ovdje -rekao je izvor blizak poro-
dici. 

Poznati glumac i oskarovac, Robin Williams, 
izvršio je samoubistvo u svom domu u sjevernoj Ka-
liforniji. Imao je 63 godine.

su | do | ku
Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

zabava
KAD SAM 

ODLUČIO DA 
POSTANEM 
RATNIK,

KAKVO 
OLAKŠANJE 

JE DOĆI 
KUĆI!

NEVRIJEME, MUNJE, 
KIŠA, SNIJEG, MORSKA 
ČUDOVIŠTA, AJKULE I 

GUSARI!

NISAM 
IMAO POJMA 

KAKVE ME 
SVE MUKE 
ČEKAJU!

NE VOLIM 
DA KUKAM!

IZGUBIO SAM BITKU, PLIJEN...ALI KAKAV 
SAM DAN 

IMAO!

NEĆEŠ MI 
VJEROVATI KAKAV 
SAM IMAO DAN!

I ZAMALO 
BROD!

HOĆU!
STIGAO 
SAM, 
HELGA!KONAČNO I 

DVA BODEŽA!

MOJE 
OMILJENO 
KOPLJE...

PREDUGO SU 
OVE STVARČICE 
BILE ODLOŽENE!

HELGA, JA SAM 
SPREMAN...

TOPUZ...

NE, IDE DA PLIJEVI 
BAŠTU!

VRIJEME JE DA SE 
SPREMIM!

I LANAC S KUGLOM ZA 
ODBRANU S LEĐA...

DA 
VIDIMO...

TU SU MAČ I SJEKIRA...

VIDIMO SE!

ČUVAJ SE, 
DRAGI!

TATA IDE U 
RAT?

VRIJEME JE DA 
RAZGOVARAMO O 

TVOJOJ BUDUĆNOSTI...

ALI, DOŠLO JE 
VRIJEME DA 

POPRIČAMO O NEČEM 
SASVIM DRUGOM...

KUPI GA NA 
LIZING!

BIĆEŠ 
ODGOVORAN!

SINE MOJ, NAUČIO 
SAM TE KAKO DA 
LOVIŠ I PECAŠ...

POKAZAO SAM TI 
KAKO SE RUKUJE 

ORUŽJEM...

I ZATO NEMOJ SAV NOVAC 
SPISKATI NA VELIKI I 
SKUPI BROD KOJI ĆE TE 
LIŠITI UŠTEĐEVINE...

MORAĆEŠ SE BRINUTI O 
PORODICI!

KAD SE OŽENIŠ I DOBIJEŠ 
DJECU, NEĆEŠ VIŠE MOĆI 
MISLITI SAMO NA SEBE!

NIKAD NISAM ŽELIO 
BITI NIŠTA DRUGO OSIM 

VIKING...
BILO ŠTA DRUGO...

...VEOMA BI 
PROMIJENILO...

MI SMO VIKINZI VELIKOG STILA I, OD SVEGA NA SVIJETU, 
PLJAČKA NAM JE UVIJEK NAJMILIJA BILA !

...KVALITET MOG ŽIVOTA!

  HO, HO, HO! 
 KUPI SEBI PRA- 
 VOG KONJA!

IMAŠ NOVA KOLA, 
HOGARE?

DA! I 
PRAVO SU 

ČUDO!

A KAKVO JE 
KOČENJE?

NAŠAO SE KO ĆE DA 
NAS VRIJEĐA! JA 

SAM ZADOVOLJAN S 
TOBOM!

VIDIŠ KOJOM BRZINOM KREĆE?

ODBIJ 
BIJEDNIČE!

KOČENJE? SAD 
ĆEŠ VIDJETI 

I TO!

I? ŠTA KAŽEŠ?NI NA 
UZBRDICI NE 
POSUSTAJE!

TROŠE OKO ŠEST LITARA NA STO 
                      KILOMETARA! HAJDE, 
                      PENJI SE DA TE  
                      PROVOZAM!

U ŠTA SI SE 
ZAGLEDAO?

REKLO BI 
SE DA SAM 

ZAMIŠLJEN...

NE 
ZNAM!

A JA SE EVO VEĆ DESET MINUTA 
POKUŠAVAM SJETITI ŠTA ZNAČI 

ZAMIŠLJEN!!!

...DA PRETJERANO 
LUPAM GLAVU OKO 
NEKIH STVARI...

RECIMO, ZAŠTO PLJAČKAMO I 
PUSTOŠIMO I PO LOŠEM VREMENU?

PONEKAD MI SE 
ČINI...

KRČMA

ZAŠTO? 
ZAŠTO? 
ZAŠTO?

TO JE ZATO ŠTO TI JE 
POTREBAN NOVAC DA KUPIŠ 

VEĆI BROD!

A, DA, TAČNO!

NE MOGU DA 
VJERUJEM!

TO JE MOJ MUŽ 
HOGAR!

HOĆU DA OVU SLIKU ZADRŽIM U 
SJEĆANJU! SAVRŠENO!

...A PTIČICE PJEVAJU NA 
DRVEĆU!

KO BI OVO 
MOGAO DA IDE 
STAZOM PREMA 

KUĆI?

TI STOJIŠ NA PRAGU, 
KASNO POPODNEVNO SUNCE 

OBASJAVA TI LEĐA...

NE 
MRDAJ!

HELGA, NE 
PRETJERUJ!

DOLAZIO SAM JA I 
RANIJE KUĆI!

ŠMRC! OVO SE NE DA 
IZDRŽATI!

◊
Doktor savjetuje pacijenta:
- Više ne smijete jesti masnu i jako 
začinjenu hranu. Na cigarete i alkohol 
zaboravite!!
- A seks dokotre?
- Može, ali samo sa svojom ženom, da se 
ne bi previše uzbudili!

◊
Zaspao Mujo na parkingu, kad eto ti 
policajca, dođe do njega, pa mu govori:
- Ustaj Mujo, nisi ti auto da tu ležiš?
Mujo:
- E, pa nisi ni ti pauk da me dižeš!!

◊
Na času učiteljica kaže: 
- Ivice, reci nam dvije zamjenice.
- Ko? Ja? - zbunjeno odgovara Ivica.
- Konačno i od tebe tačan odgovor!

◊
Prijateljstvo među ženama:
Jednu noć supruga nije došla kući i 
suprug je upitao gdje je spavala, a ona 
mu odgovori da je spavala kod jedne 

svoje prijateljice. Suprug je nazvao 
deset njenih najboljih prijateljica, ali 
niko od njih to nije potvrdio.

Prijateljstvo među muškarcima:
Jednu noć suprug nije došao kući i 
supruga ga je upitala gdje je spavao, a 
on joj odgovori da je spavao kod jednog 
prijatelja. Supruga je nazvala deset 
njegovih najboljih prijatelja, osmorica su 
potvrdila da je spavao kod njih, a dva da 
je još uvijek tamo.

◊
- Pomoć! - začuo se glasan povik u 
odjeljku vlaka.
- Ima li ovdje neki liječnik? - odgovara 
jedan gospodin koji je došao iz susjed-
nog odjeljka.
- Kome treba pomoći? 
- Meni - mirno odgovara jedan od 
putnika. 
- Recite mi, kako se zove bolest grla koja 
ima šest slova?

◊

vicevi

ZABAVLJANJE... TO TI JE KAD 
SJEDIMO OVDJE ZAJEDNO!!!

HAMLETE, KOLIKO DUGO SE MI 
VEĆ ZABAVLJAMO?

TO!
TI ČAK NE ZNAŠ 

ŠTA ZNAČI 
ZABAVLJANJE!!!

ŠTA JE 
ZABAVLJANJE?

ETO ZAŠTO SVI KAŽU 
DA DJEVOJČICE PRIJE 

SAZRIJEVAJU...

privatni put.Tel: 704 900 4621 ili 
011387 33 618 325
Izdajem apartman na Pagu sa 4 
ležaja. 50 EURA noć.
Tel: 011385 91 340 1710 
Izdajem dvosoban stan u 
Lawrenceville.Tel: 770 338 9507
Prodajem kuću 10X10m2 na sprat ( 
plac 400m2).Centar Banovića.
Tel: 011387 66 396 960    

Povoljno i sigurno čuvanje Vaše 
djece-Lawrenceville.
Tel: 404 819 3419     

Upoznao bih ženu,bosanku,staru 
do 60.godina radi druženja.
Tel: 314-484-5049

Traži se žena za čišćenje kuća.
Fleksibilni sati. Mogućnost dobre 
zarade. Sve informacije na 
telefon:404-547-7017

Povoljno čuvanje djece.
Tel: 404-207-3017

Živim u U.S.A. država Teksas i 
željela bih upoznati slobodnog 
muškarca koji živi ovdje u U.S.A. 
od 55 godina radi zajedničkog 
druženja i mogućeg braka.
Tel: 469-449-7095

Prodajem stan: Podlugovi,zgrada 
željeznička stanica stanica,papiri 
1/1,54m2,potrebna adaptacija.
Tel: 206-769-4447
Prodajem stan u Tuzli 63m2.
Cijena 1100km/m2 ili po dogovoru.
Lokacija Dragolod (blizu stadiona).
Tel: 727-488- 3164   
Prodajem kuću,predgrađe Saraj-
eva,140m2,telefon,struja,voda,4 
duluma zemlje sa 108 voćaka.
Tel:011381 64 886 2544
Izdajem dvosoban stan u podrumu-
basement.$ 800.00. U cijenu 
uračunata struja voda i gas. Tel: 
404 518 0925             
Prodajem dvospratnu kuću u 
Sarajevu,Vraca,u blizini policijske 
škole.Površina 200m2+dvorište i 

Izdajem dvosoban renoviran stan 
u Lawrenceville. Cijena $ 700.00, 
struja i voda uključeni u cijenu.Tel: 
470 214 7619                             
Prodajem dva duluma 
zemljišta,cjena povoljna,lokacija 
Sarajevo-Reljevo.
Tel:011387-65-356-508 
Prodajem trosoban stan 83m2 na 
trećem spratu u Lukavcu.
Tel: 904 514 2133       
Prodajem kuću na sprat 117m2 
u Novom Travniku,centar grada.
Mali poslovni prostor.Cijena po 
dogovoru.Tel: 01149 703 123 5002

